
Y u e b - S e x   l e t   g e d  

Yueb-Sex let nbout-suad 

1 Yaf-Gex nyaob Jab-Nangx deb, jeuf 

yaos nis zaid nyaob dluat let deb-qeuk. 

2 Nyaob nzangs-ghangb yaos Yaf-Gex yif let 

lix-shik: 

Yueb-Sex muax gouf-xangt xongt let-

huaf, nis dangd-dus dob tab nis let dix-lous 

uat-get mongs yos cik. Nis dangd-dus dob 

tab nis zaid let aob dos naf-yout Bib-Lab hab 

Xib-Pax jaod dob nyaob uat-get. Yueb-Sex 

muab nis dix-lous buab uat zit rongt let zaod 

mongs khat zout nis zaid boub. 

3 Yif-Sex-Lix [Yaf-Gex] ib-zix nyaf 

Yueb-Sex dob yaos tlout dluat nyaf bef-dos 

dob, wef-dak Yueb-Sex yaos nis lous let-

huaf yos dout let ib dos dob, nis tab Yueb-

Sex uat dout ib lob yeuf nded yeuf rongt let 

caot. 4 Yueb-Sex let dix-lous bof nis zaid 

nyaf Yueb-Sex tlout dluat nyaf nis-buab, 

jeuf nzob Yueb-Sex, dangd-dus dob tab 

Yueb-Sex hak langx-nongs let los. 

5 Daof-ghangb, Yueb-Sex uat ib rangx 

nbout-suad, nis khat nis jaod dix-lous nongs, 

nis jaod dix-lous yif-huab nzob nis. 6 Nis tab 

nis dix-lous 

buab hak: 

“Mex nongs 

god kuangd 

god let rangx 

nbout-suad. 

7 Beb ib-huaf nyaob hod jaod deb kund maos, 

sangd zit zos god kund let seud nzos, mex 

kund let wex jat god kund let bet.” 8 Nis-buab 

nzut nis dak: “Nangx-daof gaox sangd uat 

beb let huab-daik lad? Nangx-daof gaox yad 

guangd beb nak?" Nis-buab wef-lak nis rangx 

nbout-suad nat, hab nis hak let los yif-huab 

nzob nis. 

9 Daof-ghangb, nis yeuf zaod uat lak ib 

rangx nbout-suad, lak kuangd zout nis dix-

lous buab nongs: “Saib yax, god yeuf zaod 

uat lak ib 

rangx nbout-

suad, bof dak 

lob nob, lob 

hlit hab gouf-

ib lob nob-

ghob dob los bet god.” 10 Yueb-Sex muab 

rangx nbout-suad nat, kuangd zout nis zaid 

tab nis let jaod dix-lous nongs, nis zaid ced 

nis dak: “Gaox uat let yaos dlangb-zit nbout-

suad wox! Nangx-daof hak god hab gaox naf, 

hab gaox let dix-lous buab ib-huaf dob nif yad 

los bet gaox nak?” 11 Nis let dix-lous buab dob 

khangt-zit-dous nis; dangb-guak nis zaid 

muab nis hak let los zaot zout hod sab. 

Yueb-Sex jat luak muas zout 
Aib-Jix 

12 Muax ib ras, Yueb-Sex let dix-lous 

buab leud nis zaid let jaod cik mongs Sif-Jenf 

yos. 13 Daof-ghangb nat, Yif-Sex-Lix [Yaf-

Gex] tab Yueb-Sex hak dak: “Gaox let dix-

lous buab bux-shif-dak nyaob Sif-Jenf yos cik 

nak? Nat, god yad paf gaox mongs haod 

ndeuf nis-buab.” Yueb-Sex deb dak: “Lak 

max, god mongs.” 14 Yif-Sex-Lix [Yaf-Gex] 

hak dak: “Gaox mongs saib saib gaox let dix-

lous buab gab nyaob rongt let, lak saib saib 

dex cik gab rongt hab? Saib yaos uat-let-

jangs jeuf zaod los hak zout god boub.” Uat 

let zek, Yaf-Gex jeuf sangt nis congx Xib-

Bux-Lunx lob hangd seud-ged mongs. Nis 

jeuf mongs Sif-Jenf leuf. 

15 Nis mongs zos let-huaf, muax duab-

nens bof nis nyaob jaod deb-fangb mongs 

mongs los los, 

jeuf nongs nis 

dak: “Gaox ncad 

dlangb-zit ak?” 

16 Nis deb dak: 

“God ncad god let dix-lous, taod nongs, gaox 

gab boub nis-buab nyaob haod-dus yos cik?” 

17 Dos duab-nens gaot deb dak: “Nis-buab 

mongs leuf lak, god naod nis-buab hak dak, 

nis-buab yad mongs Dob-Tangb nat.” Yueb-

Sex jeuf mongs geus-gas nbob nis let dix-

lous buab, nis nyaob Dob-Tangb ncad bof nis 

let jaod dix-lous. 

18 Nis-buab dleb dleb let saib bof Yueb-

Sex duax, hax zit-dout duax zos nis-buab 

sob-ndlas, nis-buab jeuf duad-hod yad muab 

Yueb-Sex duat. 19 Nis-buab lenx-dus dob 

hak dak: “Mex saib, dos guk zuanb-menx uat 

nbout-suad duax lak. 20 Gas duax, beb muab 

nis duat, laif zout hod lob khaod, jeuf hak jat 

mangt muab nis naox leuf, beb daof yaod 

saib saib nis let rangx nbout-suad daof-

ghangb uat-jangs uat leuf.” 

21 Lieux-Binf naod ngouk, huaf-gaot 

nis sangd jeuf Yueb-Sex, nis jeuf hak: “Beb 

zit xab zod nis let zox-sad.” 22 Lieux-Binf 

zaod hak nis-buab dak: “Zit nenx zaot nis let 

ncangd, kod-yik muab nis laif zout daox-

fangb-deb-ghok let dex lob khaod, zit xab 

nghes des haf nis.” Lieux-Binf let sangd-

fuax yaos yad jeuf Yueb-Sex zid tlout nis 

jaod gud let des, muab nis jaox zaod mongs 

zout nis zaid. 23 Yueb-Sex jangd-jangd zos 

ngouk nis dix-lous buab haod-gaot, nis-buab 

jeuf muab 

nis nangd 

let lob caot 

guk yeuf 

nded yeuf 

rongt quat 

hlet; 24 muab nis laif zout hod lob khaod-dlex, 

lob khaod-dlex yaos khuad let, dlangb-zit dob 

zit muax. 

25 Daof-ghangb nis-buab hax nyaob 

nghes los naox maod, huaf-gaot, nis-buab ib 

zangt muas saib, bof muax ib nbaox uat luaf 

let Yik-Six-Mak-Lif duab-nens congx Jib-

Lix duax, muab lox-tox toux jat xangb-liaof, 

cuax-zut-ghangb 

hab mox-yoxa, 

yad jaox mongs 

zout Aib-Jix. 

26 Yeub-Daf tab 

dos hlob dos yout hak dak: “Beb muab beb 

let dos gud duat, raik nis let ncangd, duef beb 

zit muax dlangb-zit rongt let. 27 Hax zit juas 

                                  
 a37.25 Xangb-liaof, cuax-zut-ghangb hab mox-

yox yaos jaox los uat cuax let. 

beb muab nis muas zout Yik-Six-Mak-Lif 

duab-nens, zit xab nghes des haf nis, wef-

dak nis yaos beb let gud, zaox-ncangd ib-

yangf.” Nis-buab jeuf nongs Yeub-Daf hak let. 

28 Jaod uat luaf let Mik-Dinf duab-nensb 

congx haod-gaot dluat, jaod dix-lous jeuf 

muab Yueb-Sex congx hod lob khaod nghos 

deuf los, hak rongt nens-gouf dlaif nyax 

muab nis muas zout Yik-Six-Mak-Lif duab-

nens. Jaod duab-nens gaot muab nis jaox 

mongs zout Aib-Jix. 

29 Lieux-Binf zaod zos haod ndeuf 

ndos khaod, saib Yueb-Sex zit nyaob hod 

leuf, nis dot-sab let muab nis lob caot dluat 

ndluas. 30 Nis zaod zos haod ndeuf nis let jaod 

                                  
 b37:28 Yik-Six-Mak-Lif duab-nens tab Mik-Dinf 
duab-nens yaos ib wob, uat-nax uat-get mongs 

uat luaf. 

gud hak dak: “Dos nyuak zit bof leuf, god yad 

uat-jangs-uat?” 31 Nis-buab jeuf duat lak ib 

dos cik, muab Yueb-Sex lob caot uat lot cik 

let ncangd. 32 Nis-buab muab lob yeuf nded 

yeuf rongt let caot jaox zaod mongs zout 

haod ndeuf nis zaid, tab nblaos nis zaid dak: 

“Beb keuk dout lob caot nat, gaox saib saib 

gab yaos gaox dos dob let?” 33 Yaf-Gex saib 

deuf lob caot 

gaot, jeuf hak 

dak: “Yaos god 

dos dob let.” 

Yaf-Gex hak 

uat dot-sab nzuad dak: “Mangt muab god dos 

mid dob naox leuf! Mangt muab nis dof leuf!” 

34 Yaf-Gex muab zif-jid lob caot dluat ndluas, 

lob dluad sat ndoub dlobc, wef-lak nis dos 

dob ghuax lak haod-nded-dlas. 35 Nis dex dob 

dex ncaik dob duax qenf nis, dangb-guak nis 

zit nongs lenx-dus qenf, nis ghuax uat dot-

sab laos dak: “God yad qif zos nob guk nghes 

nzuab-yenb mongs bof god dos dob.” Yueb-

Sex let zaid wef Yueb-Sex ghuax uat dot-

sab laos. 

36 Mik-Dinf duab-nens muab Yueb-

Sex jaox zos Aib-Jix, muab nis muas zout 

baod-fuf Fuax-Laof huab-daik hod zed let dos 

hout-dob-zaos, dos hout-dob-zaos nat let lob 

nbet hot Bob-Tit-Fuax. 

  

                                  
 c37.34 lob dluad sat ndoub dlob: Touk-gaot 

duab-nens duas, lob dluad yad sat ndoub ncib, 
bloub-cik uat let, biaof-shif dot-sab, wef dos duas 

ghuax. 

38 

Yeub-Daf hab Tab-Maf 
1 Huaf-gaot, Yeub-Daf njaif zes nis 

jaod dix-lous hab gud mongs leuf, mongs tab 

dout ib dos Yax-Duf-Langx duab-nens, 

nbet hot Xib-Lab let, nyaob uat-get. 2 Yeub-

Daf nyaob lob deb-qeuk gaot, bof zous ib dos 

yaos Jab-Nangx duab-nens, nbet hot 

Shub-Yax let dos ncaik, jeuf jaox nis los uat 

box, tab nis tongx qeut, 3 nis jeuf hait nyuak, 

daof-ghangb yos dout ib dos dob, Yeub-Daf 

tab dos mid-nyuak dik lob nbet hot Erk. 4 Nis 

yeuf zaod hait nyuak, yos dout lak ib dos dob 

hab, nis uat naf tab dos nyuak dik lob nbet 

hot Ex-Nangx. 5 Nis yos dout dif beb dos 

nyuak, ek tab dik lob nbet hot Sif-Lab. Nis 

yos Sif-Lab let-huaf, Yeub-Daf buab hax 

nyaob Jib-Xib. 

6 Daof-ghangb, Yeub-Daf tab dos dob-

hlob jaox dout dos box, lob nbet hot Tab-

Maf. 7 Yeub-Daf dos dob-hlob Erk uat let, 

nyaob Yeb-Hox-Huax khaod-muas yaos zit 

rongt let, Yeb-Hox-Huax jat nis duas leuf. 

8 Yeub-Daf tab dos dob aob hak dak: “Gaox 

yad yuad gaox naf-dix, jenf gaox uat gud let 

zex-renf los muax dos dob-git, wef-lak yad jat 

gaox dix-lous muax dos dob-jangs.” 9 Dangb-

guak, Ex-Nangx boub dak muax nyuak zit 

uat nis let nbet, nyaob tongx qeut let-huaf, 

nis dangd-dus dob zit jat muax nyuak, wef-

dak, nis zit yenf jat muax nyuak uat nis dix-

lous let nbet. 10 Ex-Nangx uat gaot uat, 

nyaob Yeb-Hox-Huax khaod-muas saib yaos 

zit rongt let, Yeb-Hox-Huax lak jat nis duas 

leuf. 11 Yeub-Daf lob sab xangd dak: “Ncait 

nyaob-nzik Sif-Lab suk aob dos dix-lous ib-

yangf duas leuf hab.” Nis jeuf tab dos nyangb 

Tab-Maf hak dak: “Gaox zaod mongs gaox 

zaid yif nyaob jat, zit xab mongs yuad voud, 

daos god dos dob Sif-Lab dad hluak zuat.” 

Tab-Maf jeuf zaod mongs nis zaid yif nyaob 

leuf. 

12 Tlout lak hend nded, Yeub-Daf let 

dos box guk yaos Shub-Yax let dos ncaik 

duas leuf, tout guk Yeub-Daf qif let lob sab 

rongt leuf, nis tab nis dos gud-luas Yax-Duf-

Langx duab-nens Xib-Lab mongs zout Tinx-

Nax, mongs zout ndeuf guk tab nis zab bloub-

cik let jaod duab-nens haod gaot. 13 Muax 

duab-nens khat Tab-Maf dak: “Gaox zaid 

lenx yeuf yad mongs Tinx-Nax zab bloub-cik 

nat.” 14 Tab-Maf boub dak Sif-Lab dob hlob 

lox lak, Yeub-Daf hax zit dout jaox nis uat 

Sif-Lab let box, nis jeuf hlet lak uat box-

nzuas nangd let lob caot, muab ndoub mongx 

nis let lob plut, zit jat lenx-dus saib deuf nis, 

nis denb daof guk mongs Tinx-Nax yad tlout 

let zox-ged, Yix-Nax-Yenx langs naf zongx. 

15 Yeub-Daf mongs bof nis, ncait dak 

nis yaos ib dos box muas-jid, wef-dak nis 

mongx qik plut let. 16 Yeub-Daf jeuf zuangf 

mongs zout haod ndeuf guk nis hak nis dak: 

“Los max, god tab gaox but.” Nis zit boub 

yaos nis dos nyangb. Tab-Maf deb nis dak: 

“Gaox tab god but, gaox muab dlangb-zit 

keuk zout god nid?” 17 Yeub-Daf hak dak: 

“God muab god nbaox cik hod ib dos mid cik 

guak duab-nens sangt duax zout gaox.” Tab-

Maf hak dak: “Nyaob gaox zit dout sangt 

duax let-huaf, gaox yenf muab dlangb-zit los 

did?” 18 Yeub-Daf hak dak: “Uat-let gaox 

yad yuad god muab dlangb-zit nak zout haod 

ndeuf gaox nid?” Tab-Maf deb dak: “God 

yuad gaox let lob zangb hab zox-hluatd tab 

dos cud-gunf guk gaox jaox qik.” Yeub-Daf 

jeuf muab zout nis, nis tab Yeub-Daf but, 

nis jeuf hait lak Yeub-Daf let nyuak. 19 Tab-

Maf seud los zaod mongs leuf, nis muab zox 

puaf guk mongx lob plut hlet, zaod nangd qik 

uat box-nzuas let caot. 20 Yeub-Daf guak nis 

let gud-luas Yax-Duf-Langx duab-nens 

Xib-Lab tab nis sangt ib dos mid cik mongs, 

muab nis let jaod cuat-yangf guk nak did zout 

haod ndeuf dos box shuf zaod los, dangb-

guak ncad zit dout dos box gaot leuf. 21 Xib-

                                  
 d38:18 zox-hluat: Kit lob zangb let zox-hluat, 
yaos jaox los taof hod lob jangx-dlangb let, jat 

nis zit zeux bongb. 

Lab jeuf nongs deb-qeuk gaot let duab-nens 

dak: “Yix-Nax-Yenx ndos ged let dos box guk 

muas-jid nyaob haod-dus nat?” Jaod duab-

nens gaot deb dak: “Had ndeuf nat zit muax 

box muas-jid." 22 Xib-Lab zaod mongs tab 

Yeub-Daf hak dak: “God ncad zit dout dos 

box gaot leuf, lob deb-qeuk gaot let duab-

nens hax hak nis-buab haod gaot zit muax 

box muas-jid let.” 23 Yeub-Daf hak dak: 

“Jaod cuat-yangf gaot jat nis yuad lak, yaos 

beb shix zaod mongs ncad zek, nyaob-nzik 

muax duab-nens luas beb nax. God muax sab 

sangt dos mid cik zout nis, dangb-guak gaox 

mongs ncad zit dout nis leuf.” 

24 Daf-kaif beb lob hlik tlout leuf, muax 

duab-nens khat Yeub-Daf dak: “Saib yax, 

gaox dos nyangb mongs muas-jid hax hait lak 

luak let nyuak.” Yeub-Daf ntet dak: “Muab 

nis jangb deuf los hleud duas!” 25 Muab Tab-

Maf jangb deuf duax let-huaf, nis guak duab-

nens jaox jaod cuat-yangf mongs tab lenx 

yeuf hak: “Jaod cuat-yangf nat yaos lenx-dus 

let, nis jeuf yaos hait lenx-dus let nyuak, 

qend gaox saib saib jaod zangb hab zox-hluat 

tab dos cud-gunf nat dob yaos lenx-dus let?" 

26 Yeub-Daf saib deuf jaod cuat-yangf gaot, 

nis jeuf hak dak: “Nis bid god muax jait, wef-

lak tout god hak dluat let los, dangb-guak 

god zit dout uat zos jat nis uat god dos dob 

Sif-Lab let box.” Congx hlaot ras gaot, 

Yeub-Daf zaif yik zit dout nzos nis but hlaot. 

27 Tab-Maf yad zos jaix yos nyuak let-huaf, 

sangd zit zos nis hait let yaos ib ngeuf nyuak-

nzaib. 28 Zos jaix yos let-huaf, muax ib dos 

nyuak xangb lak ib caik des deuf los, keuk 

nyuak let duab-nens muab ib zox-hluat lab kit 

nis caik des, hak: “Dos nat yaos teux dos.” 

29 Dangb-guak nis yeuf muab caik des ngouf 

zaod mongs leuf, nis let dix-lous yos deuf los 

lak, keuk nyuak let dos duab-nens hak dak: 

“Gaox wef-dlangb-zit yad zenb-qik deuf los?” 

Uat-nad-let jeuf tab nis dik lob nbet hot Fax-

Lex-Sib.e 30 Zaik-zeud, nis dos gud guk caik 

des kit zox-hluat lab lak yos deuf los hab lak, 

jeuf tab nis dik lob nbet hot Xif-Lab.f 

39 

Yueb-Sex hab Bob-Tit-Fuax 
1 Yueb-Sex jat jaox mongs zos Aib-Jix. 

Muax ib dos Aib-Jix duab-nens, yaos Fuax-

                                  
 e38.29 Fax-Lex-Sib lob nbet yaos “zenb-qik deuf 

los” let yif-sib. 
 f38.30 Xif-Lab lob nbet yaos “jit” lak-shik “lab” 

let yif-sib. 

Laof Huab-Daik let dob-zaos, yaos baod-fuf 

Fuax-Laof Huab-Daik hod let hout-dob-zaos, 

nbet hot Bob-Tit-Fuax. Nis congx jaod guk 

jaox Yueb-Sex nghes duax let Yik-Six-

Mak-Lif duab-nens let des muas lak Yueb-

Sex. 2 Nis nyaob dos zud-zed guk yaos Aib-

Jix duab-nens let hod zed uat khed, Yeb-

Hox-Huax tab nis nyaob uat-get, nis uat 

yangf dus dob sunf-lif. 3 Dos zud-zed boub 

dak Yeb-Hox-Huax tab Yueb-Sex nyaob uat-

get, lak bof Yeb-Hox-Huax jat Yueb-Sex let 

caik des uat dos dlangb-zit dob sunf-lif. 

4 Yueb-Sex dout zous zud-zed let sab-nyaf, 

nis jeuf guak Yueb-Sex fux-sif nis, hab 

guangd hod zed uat let nof, nis hax muab ib-

huaf juab-canx dob jaob zout Yueb-Sex let 

des. 5 Congx dos zud-zed jat nis guangd hod 

zed let nof hab ib-huaf juab-canx, Yeb-Hox-

Huax wef Yueb-Sex let uat-fuax, muab fux-

qif zout Aib-Jix yif duab-nens gaot. Yif duab-

nens gaot let hod zed, hab hod deb dex cuat-

yangf cuat-zangd dob dout zous Yeb-Hox-

Huax let zuf-fux. 6 Bob-Tit-Fuax muab ib-

huaf dob jaob zout Yueb-Sex let des, cux-

lak nis zif-jid naox let maod waif zes, nis 

dlangb-zit dob zit mongs guangd. 

Yueb-Sex zous zud-zed let dos 
box haf 

Yueb-Sex senb dout ib dos jed yeuf 

rongt yeuf rongt nzous let duab-nens. 7 Zit 

nded, zud-

zed let dos 

box nyaf 

zous Yueb-

Sex, nis hax 

guak Yueb-

Sex tab nis but. 8 Yueb-Sex zit yenf, Yueb-

Sex tab zud-zed let dos box hak dak: “Saib 

yax, jeuf yaos wef muax god, hod zed ib-huaf 

let nof, god dos zud-zed dob zit guangd, nis 

muab ib-huaf jaob zout god caik des. 9 Nyaob 

lob zed nat zit muax lenx-dus bid god lox, nis 

hax zit dout dak yad zes ib-yangf zit jaob zout 

god let, cak cuad nis dos box gaox, nis zit 

dout keuk zout god, god uat-jangs nenx uat 

dex jaod muax nuf ceud let sif mongs dout-

ghous Yeuf-Soub nid?” 10 Daof-ghangb, nis 

nob nob dob duax hob Yueb-Sex, Yueb-

Sex zit nongs nis let, zit tab nis but, lak zit 

tab nis uat-get. 

11 Muax ib nob, Yueb-Sex ngangs hod 

lob zed uat nof, hod lob zed gaot ib dos dob-

ros dob zit muax. 12 Dos box zud-zed los nzab 

dout Yueb-Sex lob caot, hax guak Yueb-

Sex tab nis but, Yueb-Sex jeuf muab lob 

caot zenf hlet hlaot, zid deuf mongs nzout-

rongd leuf. 13 Dos box gaot bof Yueb-Sex 

muab lob caot zenf hlet zout haod ndeuf nis 

caik des, ek zid deuf mongs leuf zek, 14 nis 

jeuf ghut dob-ros duax, tab nis-buab hak dak: 

“Mex saib, god dos yeus jaox los let dos Xib-

Box-Laix duab-nens ngangs hod beb yif, 

sangd suak beb nat, nis duax god let haod 

ndeuf nat yad tab god but, god jeuf zaot suab 

ghut. 15 Nis naod god zaot suab ghut, nis jeuf 

muab lob caot hlet zout haod nad zid deuf 

mongs leuf.” 

16 Dos box 

gaot muab 

Yueb-Sex lob 

caot zaot haod 

ndeuf nis, daos 

dos zud-zed los let-huaf, 17 jeuf uat-nad uat-

ot tab nis dos yeus hak dak: “Gaox jaox los 

let dos Xib-Box-Laix dob-khed ngangs los 

hod god sangd suak god, 18 god zaot suab 

ghut, nis lob caot jeuf zes zout haod nad, jat 

let zid deuf mongs leuf.” 

19 Dos zud-zed naod dos box hak jaod 

los guk dak: “Dos khed nif uat god uat-nad 

uat-ot,” nis jeuf nbout-deus hend. 20 dos zud-

zed jeuf guak luak muab Yueb-Sex jaox 

mongs geut, jeuf yaos geut zout Huab-Daik 

geut jaod duab-nens haod gaot; jeuf uat let, 

Yueb-Sex nyaob ndeuf gaot denb nghuax. 

21 Dangb-guak Yeb-Hox-Huax tab Yueb-Sex 

nyaob uat-get, keuk ged-hlob zout nis, jat nis 

dout zous guangd fangf-renx dos hout let 

sab-nyaf hab maob-sab. 22 Dos hout guk 

guangd fangf-renx, jeuf muab ib-huaf let 

fangf-renx jaob zout Yueb-Sex let caik des. 

Nis-buab yad uat dos dlangb-zit dob yad tlout 

dluat Yueb-Sex let des. 23 Nyaob Yueb-Sex 

caik des uat let jaod bloub-ndos, dos hout ib 

yangf dob zit cuax. Wef-dak Yeb-Hox-Huax 

tab Yueb-Sex nyaob uat-get, Yeb-Hox-Huax 

jat nis uat yangf dus dob sunf-lif. 

40 

Yueb-Sex tab dos guangd 
jaod loub jeud hab dos guangd 
jaod jit bad gaik-six nbout-suad 

1-2 Muab Yueb-Sex geut zout hod let 

daof-ghangb nat, Aib-Jix huab-daik Fuax-

Laof let aob dos dob-zaos dout-ghous Aib-Jix 

huab-daik. Ib dos yaos guangd jaod guk loub 

jeud zout nis houk let, ib dos yaos guangd 

jaod guk jit bad zout nis naox let. Nis nbout-

deus hend, 3 jeuf muab nis aob dos geut zout 

dos hout-dob-zaos guk baod-fuf Fuax-Laof 

lob zed let hod nghuax, jeuf yaos geut Yueb-

Sex let haod gaot. 4 Dos hout-dob-zaos 

muab nis-buab jaob zout Yueb-Sex, Yueb-

Sex jeuf fux-sif nis-buab, nis-buab nyaob 

hod denb lak haod nded let nghuax. 

5 Jat geut zout hod let dos guk guangd 

jaod loub jeud, hab dos guk guangd jaod jit 

bad zout Aib-Jix huab-daik, dob nyaob tongx 

ib maok, nis-buab nyas dob uat lak ib rangx 

nbout-suad, nyas muax nyas let yif-sib. 6 Zos 

dangs-gis, Yueb-Sex mongs zos haod ndeuf 

nis-buab aob dos, bof nis-buab zit muax plut 

luas. 7 Nis jeuf nongs Fuax-Laof let aob dos 

hout-dob-zaos guk tab nis geut uat-get ndeuf 

nis dos zud lob zed dak: “Nob-nat mex aob 

dos uat-jangs lak, mex plut luas dob zit muax, 

uat qif ghak nzuad let?” 8 Nis-buab deb 

Yueb-Sex dak: “Beb nyas dob uat lak nyas 

ib rangx nbout-suad, zit muax lenx-dus tab 

beb gaik-six.” Yueb-Sex hak dak: “Gaik-shix 

nbout-suad let jeuf yaos Yeuf-Soub, qend 

mex muab mex let nbout-suad khat zout god.” 

9 Guangd jaod loub jeud let dos jeuf 

muab nis let nbout-suad kuangd zout Yueb-

Sex nongs, dak: “God uat nbout-suad bof 

dak god sob-ndlas muax ib zaob zid-ghad, 

10 zaob zid-ghad muax beb dos jis, ib hlangd 

nblongx jeuf deus bangx, sout let zid-ghad 

jeuf sad lak. 

11 Fuax-Laof let 

lob beb nyaob 

hod god caik des, 

god jeuf muab 

guat zid-ghad zot zout hod, god jeuf muab jid 

zout Fuax-Laof caik des.” 12 Yueb-Sex tab 

nis hak dak: “Gaox uat let nbout-suad yaos 

uat-nad let, beb dos jis, jeuf yaos beb nob, 

13 beb nob hod, Fuax-Laof jeuf muab gaox 

zaot mongs ndeuf nis sob-ndlas, gaox let 

hout tab tout ib-yangf, gaox jid beb zout 

Fuax-Laof, jeuf yaos xangf tout gaox guangd 

jaod loub jeud let ib-yangf. 14 Dangb-guak 

gaox deuf mongs dout rongt let-huaf, qeux 

gaox njot dout god, uat sab-dleub-bous 

bangb god nyaob Fuax-Laof sob-ndlas hak 

rongt los, jeuf god deuf tlout lob nghuax nat. 

15 God zenb-let yaos nyaob Xib-Box-Laix deb-

qeuk jat luak muab guaik duax let, dangb-

guak god nyaob ndeuf Aib-Jix deb-qeuk nat 

dob zit dout uat cof dlanb-zit, nis-buab jeuf 

muab god geut zout lob nghuax nat.” 

16 Dos guangd jaod jit bad let, naod 

teux ib rangx nbout-suad, gaik-six dout nob 

ghangb lob nenx yaos rongt, nis jeuf tab 

Yueb-Sex hak dak: “God lak uat ib rangx 

nbout-suad, bof dak shout god lob doub-hout 

muax beb deub bad-maos, 17 dink shout ot let 

lob deub muax wef Fuax-Laof jit let cuat-

zangd cuat-yangf bad, dangb-guak muax 

nongs yangt los njeuk shout god lob doub-

hout lob deub 

let jaod cuat-

yangf naox.” 

18 Yueb-Sex 

hak dak: “Gaox 

let rangx nbout-suad yif-sib yaos uat-nad let, 

beb lob deub jeuf yaos beb nob, 19 beb nob 

zaod hod, Fuax-Laof yad muab gaox lob 

doub-hout zab zes, muab gaox jaox mongs 

dlait shout zaob ndongt, jat nongs los naox 

gaox lob jid let nghax.” 

20 Zos hlaot dif beb nob, yaos Fuax-Laof 

let senb, nis wef ib-huaf let dob-zaos bad 

nghax bad maod, muab dos guangd jaod 

loub jeud hab dos guangd jaod jit bad zaot 

deuf los, jaox mongs ndeuf nis-buab sob-

ndlas, 21 jat dos guangd jaod loub jeud zaod 

hueb-fux tout let dos hout, lak ib-yangf let jid 

beb zout Fuax-Laof let caik des. 22 Dangb-

guak muab dos guangd jaod jit bad let jaox 

mongs dlait, jeuf suk Yueb-Sex gaik-six let 

ib-yangf. 23 Dos guk guangd jaod loub jeud 

nat menk, jeuf zit njot jat Yueb-Sex, muab 

Yueb-Sex naod-ghangb leuf. 

41 

Fuax-Laof linx-qik uat aob 
rangx nbout-suad 

1 Tlout lak aob xongk, muax ib maok, 

Fuax-Laof uat nbout-suad bof dak nis nzes 

haod ndeuf Nix-Lox naf ndos dlex. 2 Bof muax 

xangt dos naf nyox congx hod dlex deuf los, 

yeuf rongt yeuf zaos, nyaob ndeuf jaod lux-

wet naox 

roub. 3 Zaik-

zeud, yeuf 

muax xangt 

dos naf nyox 

congx hod 

dlex deuf los, yeuf langx-saib yeuf nzous, tab 

xangt dos guk ot uat-get nzes ndeuf ndos 

dlex. 4 Jaod yeuf langx-saib yeuf nzous let 

nyox muab xangt dos yeuf rongt yeuf zaos let 

jaod nyox muab naox hod-sit leuf. Fuax-Laof 

jeuf send leuf. 5 Nis yeuf zaod but zous-ros, 

yeuf uat lak dif aob rangx nbout-suad, bof 

dak ib zaob maos hlob deuf xangt doud-maos, 

yeuf bod yeuf rongt. 6 Zaik-zeud, yeuf hlob 

lak xangt doud-maos, yeuf yout yeuf zit bod, 

jat ghangb-ndos let juat muab cuab khuad 

leuf. 7 Jaod yout let doud-maos muab jaod 

bod bod let doud-maos muab nghaos hod-sit 

leuf. Fuax-Laof zangs-tlend hlaot, sangd zit 

zos yaos rangx nbout-suad sub. 8 Zos dangs-

gis, Fuax-Laof 

lob sab ncod 

hend, jeuf paf 

duab-nens 

mongs muab 

Aib-Jix deb-qeuk let jaod zeux gaik-six nbout-

suad, hab dex jaod zeux fangb ndeud ib-huaf 

dob hot duax. Fuax-Laof muab nis let nbout-

suad khat zout nis-buab, dangb-guak zit 

muax lenx-dus gaik-six deuf nis let nbout-

suad. 

Dos guangd jaod loub jeud 
gaif-shaof Yueb-Sex zout Fuax-
Laof 

9 Huaf-gaot dos guangd jaod loub jeud 

tab Fuax-Laof hak dak: “God nob-nat njot 

zous lak god let cof. 10 Touk-ndex muax ib ras, 

Fuax-Laof gaox nbout-deus beb jaod dob-ros 

nat, muab god tab dos guangd jaod jit bad 

jaox mongs geut zout hout-dob-zaos guk 

guangd fangf-renx let hod. 11 Beb aob dos 

tongx ib maok, nyas dob uat lak ib rangx 

nbout-suad, nyas let rangx nbout-suad dob 

muax nyas let yif-sib. 12 Nyaob haod gaot 

muax ib dos Xib-Box-Laix hluak-dob tab 

beb nyaob uat-get, nis yaos hout-dob-zaos 

guk guangd fangf-renx let khed, beb muab 

nbout-suad khat zout nis, nis jeuf tab beb 

gaik-six, yaos nggangf beb nyas uat let rangx 

nbout-suad los gaik-six let. 13 Daof-ghangb 

jeuf suk nis gaik-six let ib-yangf, god zaod 

dangb tout let dos hout nad, muab dos 

guangd jaod jit bad dlait leuf.” 

14 Fuax-Laof jeuf paf duab-nens mongs 

hot Yueb-Sex, nis-buab jeuf sait sait let 

mongs muab Yueb-Sex congx hod nghuax 

zaot deuf los, nis jeuf mongs qaik bloub-hout, 

qaik fux-zid, hlongd koub-dluas, jeuf mongs 

zout haod ndeuf Fuax-Laof sob-ndlas. 

15 Fuax-Laof jeuf tab Yueb-Sex hak dak: 

“God uat lak ib rangx nbout-suad, zit muax 

lenx-dus zeux gaik-six, god naod duab-nens 

hak, gaox naod luak dex nbout-suad uat let-

jangs, gaox jeuf zeux gaik-six.” 16 Yueb-Sex 

jeuf deb Fuax-Laof dak: “Huab-Daik, god zit 

muax lob bend-sif gaot, dangb-guak Yeuf-

Soub zeux muab rongt let los tab Fuax-Laof 

gaox gaik-six.” 17 Fuax-Laof zaod tab Yueb-

Sex hak dak: “God uat nbout-suad bof dak 

god nzes haod ndeuf Nix-Lox naf ndos dlex, 

18 bof muax xangt dos naf nyox congx hod 

dlex deuf los, yeuf zaos yeuf rongt, nyaob 

ndeuf jaod lux-wet naox roub. 19 Zaik-zeud, 

yeuf muax xangt dos naf nyox deuf los, yeuf 

ghous-ghak-kheud yeuf nzous yeuf langx-

saib, nyaob zenk lob Aib-Jix deb-qeuk, god 

dob zit dout bof dluat muax nuf pif let nyox. 

20 Jaod yeuf nzous yeuf langx-saib let nyox 

muab xangt dos sob deuf let jaod nyox zaos 

naox hod-sit leuf. 21 Nis-buab naox dangs leuf, 

hax saib zit deuf nis-buab muab jaod nyox 

zaos naox leuf, nis-buab hax lak suk tout-

ndex ib-yangf let langx-saib. God jeuf send 

leuf. 22 God yeuf zaod but zous-ros, yeuf zaod 

uat lak ib rangx nbout-suad bof dak, muax ib 

zaob maos, hlob deuf xangt doud-maos, yeuf 

bod yeuf rongt; 23 Zaik-zeud yeuf hlob lak 

xangt doud-maos, yeuf yout yeuf zit bod, jat 

ghangb-ndos let juat muab cuab khuad leuf. 

24 Jaod zit bod let doud-maos hax muab xangt 

doud-maos guk rongt muab nghaos hod-sit 

leuf. God muab dex jaod nbout-suad nat hak 

zout dex jaod guk zeux gaik-six nbout-suad 

nongs, dangb-guak zit muax lenx-dus tab 

god gaik-six deuf los. 

Yueb-Sex tab Fuax-Laof gaik-
six nbout-suad 

25 Yueb-Sex jeuf hak Fuax-Laof dak: 

“Fuax-Laof gaox let nbout-suad dob yaos ib 

lob yif-sib, Yeuf-Soub dob muab nis yad uat 

let sif khat zout Fuax-Laof gaox lak. 26 Xangt 

dos rongt naf nyox jeuf yaos xangt xongt, 

xangt zaob rongt doud-maos lak yaos xangt 

xongt, aob rangx nbout-suad dob yaos ib lob 

yif-sib. 27 Zaik-zeud njit deuf los let jaod yeuf 

nzous yeuf langx-saib let nyox lak yaos xangt 

xongt, dex jaod maos guk zit bod, ek jat juat 

muab cuab khuad leuf, lak yaos xangt xongt, 

dangb-guak yaos xangt lob caib-nkhek xongt. 

28 Jeuf suk god tab gaox hak dangs let, Yeuf-

Soub dob muab yad uat let sif khat zout 

Fuax-Laof gaox bof. 29 Zenk lob Aib-Jix deb-

qeuk yad muax xangt xongt ghongb-longt 

hend rongt, 30 zaik-zeud yad muax xangt 

xongt ghongb-longt zit rongt, jat dex duab-

nens naod-ghangb lak tout-ndex nyaob Aib-

Jix muax dluat ghongb-longt rongt, zenk-lob 

deb-qeuk dob yad jat zox-ged caib blangb nat 

muab uat baf leuf. 31 Wef-dak daof-ghangb 

let ged caib blangb lox hend, zit zes dlangb-

zit jat dex duab-nens njot dout tout-ndex 

muax dluat ghongb-longt rongt. 32 Fuax-Laof 

gaox uat lak aob ras nbout-suad uat gaot let, 

jeuf yaos Yeuf-Soub guf-dinf yad uat let sif, 

huef-zeux hend sait jeuf zos. 

33 Wef-let nad, Fuax-Laof gaox yad 

ncad ib dos yeuf nzet yeuf muax bend-shif let 

duab-nens, paf nis tab gaox guangd Aib-Jix 

deb-qeuk. 34 Fuax-Laof gaox yad dout uat-

nad uat, yad paf jaod duab-nens guangd lob 

deb-qeuk nat. Nyaob xangt xongt ghongb-

longt rongt let-huaf, sout Aib-Jix deb-qeuk 

dex duab-nens let zib fenf hod let ib fenf, 

35 guak nis-buab nyaob ghongb-longt rongt 

let xangt xongt nad, muab jik xongt nad sout 

let jaod ghongb-longt jat cuat khaod dex 

langs let liangx-kuf. Jat Fuax-Laof gaox let 

duab-nens guangd. 36 Muab ib-huaf keuk-jat 

let dex ghongb-longt, fangx-qik jat Aib-Jix let 

xangt lob caib-nkhek xongt dout naox, zit-let-

nat nyaob-nob beb lob deb-qeuk nat let dex 

duab-nens zous caib duas leuf.” 

Yueb-Sex nyaob Aib-Jix 
dangb naf hout 

37 Yueb-Sex hak dangs let, Fuax-Laof 

tab nis jaod dob-zaos dob duaf-yenf lob sif 

nat. 38 Fuax-Laof tab nis-buab hak dak: “Suk 

dos duab-nens nat muax Yeuf-Soub let blis 

tab nyaob uat-get let, beb yad mongs haod-

dus ncad nid?” 39 Fuax-Laof jeuf tab Yueb-

Sex hak dak: 

“Yeuf-Soub dob 

muab ib-huaf let 

sif jat gaox boub, 

saib qik lak zit 

muax lenx-dus bid gaox nzet hab muax bend-

sif let lak. 40 Gaox kod-yik dangb god lob juab, 

god let dex bex-xenf dob yad nongs gaox let 

los, cak muax huab-daik lob qeut nad god bid 

gaox lox sub. 41 God huaf-nat yad paf gaox 

guangd zenk-lob Aib-Jix deb-qeuk.” 42 Fuax-

Laof jeuf muab sout nis dos ndid-des let lob 

zangb hlet los taof zout Yueb-Sex let dos 

ndid-des. Muab zuef rongt let caot mangx kot 

zout Yueb-Sex nangd, hax muab gob uat let 

xangf-linf taof zout Yueb-Sex let njangx-

dlangb. 43 Fuax-Laof yeuf jat Yueb-Sex 

nyaob nis dif aob haof let lob ceb, jat dob-

zaos nyaob daof-ndex ghut dak: “Bet nghes 

los,” uat nat let jeuf yaos Fuax-Laof jat 

Yueb-Sex guangd zenk-lob Aib-Jix deb-qeuk 

lak. 44 Fuax-Laof zaod tab Yueb-Sex hak dak: 

“God hax yaos Fuax-Laof, dangb-guak nyaob 

hod Aib-Jix deb-qeuk nat, yaos zit dout gaox 

let los, shik zit zund lenx-dus zud-sif uat 

bloub-ndos let.” 45 Fuax-Laof zaod tab Yueb-

Sex dleuk lob nbet hot Shab-Fuab-Nax-

Tux Bab-Nax-Yaf, yeuf muab Nggangb 

langs jif-sib Bob-Tib-Feb-Lab let dos ncaik 

Yax-Sib-Nax keuk zout Yueb-Sex uat box. 

Yueb-Sex jeuf deuf mongs, njis saib Aib-Jix 

deb-qeuk. 

46 Yueb-Sex dongf-des wef Fuax-Laof 

huab-daik uat nof let-huaf, nis muax beb-

jous xongt. Nis congx Fuax-Laof sob-ndlas 

deuf mongs, mongs saib nof, njis cuat dangs 

Aib-Jix deb-qeuk. 47 Zos xangt lob ghongb-

longt rongt let xongt, dex deb let ghongb sad 

uat gangx sab sik. 48 Yueb-Sex nyaob xangt 

xongt ghongb-longt rongt nad, sout lak hend 



43 
 

ndout let 

ghongb keuk 

jat zout hod 

dex langs. Nis 

jeuf yaos muab 

cuat lob langs njis-ndos let dex ghongb sout 

jat hod dex langs gaot let. 49 Yueb-Sex sout 

let dex ghongb hend ndout, suk hod had let 

dex suab ib-yangf let ndout, gid dob gid zit 

dangs, ndout lak zit muax bangf-fuax mongs 

jif jat. 

50 Nyaob zaof-nyef xongt hax zit dout 

zos let daof-ndex, Nggangb langs jif-sib Bob-

Tib-Feb-Lab let dos ncaik Yax-Sib-Nax 

tab Yueb-Sex yos dout aob dos dob. 

51 Yueb-Sex jeuf tab dos dob-hlob dik lob 

nbet hot Mak-Nax-Xib, wef-dak nis hak: 

“Yeuf-Soub jat god naod-ghangb lak god ib-

huaf let ged langx hab god zaid yif dex duab-

nens.” 52 Nis tab dos dob aob dik lob nbet hot 

Yix-Fuaf-Linx, wef-dak nis hak: “Yeuf-Soub 

jat god nyaob seuf dluat kud let lob deb-qeuk 

nat wangf deuf duax.” 

53 Aib-Jix deb-qeuk xangt xongt 

ghongb-longt rongt dangs hlaot, 54 zaik-

ngouk xangt xongt let ged caib blangb jeuf 

zos, suk ngouk Yueb-Sex hak let ib-yangf, 

haod-dus dob muax caib blangb let, zok yaos 

zenk-lob Aib-Jix deb-qeuk cat muax ghongb 

sub. 55 Daos zos Aib-Jix deb-qeuk dex duab-

nens caib blangb let-huaf, nis-buab jeuf 

mongs qeux Fuax-Laof yuad ghongb, Fuax-

Laof jeuf nzos nis-buab hak: “Mex mongs 

ndeuf Yueb-Sex, nis hak let mex dob yad 

zaof-zeud uat.” 56 Huaf-gaot ged caib blangb 

bod dangs nblax-deb. Yueb-Sex jeuf kheb 

dex cangb-kuf, muab ghongb muas zout Aib-

Jix duab-nens, wef-dak nyaob ndeufAib-Jix 

deb-qeuk let ged caib blangb lak lox hend. 

57 Cuat khaod let duab-nens lak mongs ndeuf 

Aib-Jix deb-qeuk, Yueb-Sex let haod gaot 

muas ghongb hab, wef-dak nblax-deb nat let 

ged caib blangb lox hend. 

42 

Yaf-Gex baf buab dob mongs 
Aib-Jix muas ghongb 

1 Yaf-Gex naod hak Aib-Jix deb-qeuk 

muax ghongb, nis jeuf tab jaod dob hak dak: 

“Mex wef-let-jangs zit mongs ndouk zud-yif, 

hax ib dos saib ib dos let? 2 God naod hak Aib-

Jix deb-qeuk muax ghongb, mex kod-yik 

nghes mongs Aib-Jix deb-qeuk muas ghongb 

los naox, uat-nad beb cax-let zit zeux caib 

duas.” 3 Jeuf uat let, Yueb-Sex let gouf dos 

dix-lous jeuf nghes 

mongs Aib-Jix 

muas ghongb. 

4 Dangb-guak Yaf-

Gex zit dout jat 

Yueb-Sex let dos gud Binf-Yad-Mink tab 

nis jaod dix-lous uat-get mongs, wef-dak 

Yaf-Gex hak: “Ncait nyaob-nzik zous haf 

leuf hab.” 

5 Uat-let, duax ndeuf Aib-Jix muas 

ghongb let duab-nens muax Yif-Sex-Lix 

[Yaf-Gex] let jaod dob hab, wef-dak Jab-

Nangx deb lak nzib zous ged caib blangb. 

6 Huaf-gaot guangd-lik Aib-Jix deb-qeuk let 

yaos Yueb-Sex, fuf-zex muab ghongb muas 

zout haod ndeuf gaot let dex duab-nens lak 

yaos nis. Huaf guk Yueb-Sex let dix-lous 

buab duax zos, 

yaos muab doub-

hout nyaot dit 

bes-deb bet 

Yueb-Sex let. 

7 Yueb-Sex bof nis jaod dix-lous, jeuf saib 

deuf nis-buab, dangb-guak nis uat suk dos zit 

boub ib-yangf, nis hak uat deud-nguad dak: 

“Mex congx haod-dus duax let?” Nis-buab 

deb dak: “Beb congx Jab-Nangx deb duax 

muas ghongb let.” 

8 Yueb-Sex saib deuf nis jaod dix-lous, 

zix-sif-dak nis-buab saib zit deuf Yueb-Sex. 

9 Yueb-Sex jeuf sangd zos tout-nzod uat let 

aob rangx nbout-suad guk bof nis jaod dix-

lous los bet nis, jeuf tab nis-buab hak: “Mex 

yaos jenb-xif, sangd duax saof deb-qeuk nat 

saib haod-dus muax qeut pif rongt duax 

ndouk.” 10 Nis-buab deb Yueb-Sex dak: 

“God naf yeuf zud ax, beb zit yaos jenb-xif, 

beb yaos duax muas ghongb let. 11 Beb dob 

yaos ib dos duab-nens let dob, yaos sab-

njangx duab-nens, beb gaox let dob-khed 

zenb-let zit yaos jenb-xif.” 12 Dangb-guak 

Yueb-Sex tab nis-buab hak dak: “Zit yaos 

uat let, mex yaos duax saof deb-qeuk nat 

qeut pif ek rongt duax ndouk let.” 13 Nis-buab 

jeuf deb dak: “Beb bend-laix yaos muax gouf-

aob gud-dix, yaos Jab-Nangx deb ib dos 

duab-nens let dob, huaf-nat cuad ib dos dink 

yout let nyaob ndeuf god zaid, hax muax ib 

dos zit nyaob leuf.” 

14 Yueb-Sex tab nis-buab hak dak: 

“God hak mex yaos jenb-xif, jaod los nat ib-

nzik zit juad. 15 God yad sif sif mex saib, mex 

hak let los yaos zenb shik-yaos juad. God 

fuax-shif yaos Fuax-Laof jax qik let-huaf, 

yaos mex 

zit jaox 

mex dos 

gud-yout 

duax, mex 

ib dos dob 

zit xab xangd deuf tlout lob deb-qeuk nat! 

16 Mex kod-yik paf mex let ib dos duab-nens 

zaod mongs muab mex dos gud-yout jaox 

duax, qix-tab let jaod yad geut zout haod nad, 

uat-nad let jeuf kod-yik sif deuf mex hak let 

los yaos zenb shik-yaos juad, yaos-dak juad 

let, god deut jat Fuax-Laof let zox-sad los 

fuax-shif, mex jeuf yaos jenb-xif.” 17 Yueb-

Sex jeuf muab nis-buab geut lak beb nob. 

8 Zos dif beb nob, Yueb-Sex tab nis-

buab hak dak: “God yaos ncait dout-ghous 

Yeuf-Soub let, mex zok-yad zaof god let los 

mongs uat, jeuf nenx jax. 19 Uat nat yaos dak 

mex yaos njangx duab-nens, yad zes mex 

buab gud-dix ib dos geut zaod zout haod nat, 

qix-tab let kod-yik jaox ghongb zaod mongs 

jeuf hod zed dex duab-nens guk caib blangb. 

20 Zos nob yad muab mex dos gud-yout jaox 

duax haod nat, uat-nad let jeuf zenf-minx 

mex hak let los yaos zenb-let, mex jeuf zit 

zeux zous duas.” Nis-buab duaf-yenf Yueb-

Sex hak let. 21 Nis-buab jeuf hak ros-reus dak: 

“Beb dout-ghous lak beb let ib dos gud-yout, 

nis qeux beb let-huaf, beb saib bof nis uat 

zaof-nyef nzuad let los qeux beb zaot tlout 

nis, beb dob zit nongs, huaf-nat beb dout 

zous baof-yenf lak.” 22 Lieux-Binf jeuf deb 

dak: “Tout god jeuf tab mex hak dluat zit xab 

meb sangb-haf dos mid-nyuak gaot, mex 

jeuf-sif zit nongs, huaf-nat beb dout zous 

tout-nzod duat nis let baof-yenf lak.” 23 Zix-

sif-dak nis-buab zit boub Yueb-Sex nongs 

zous nis-buab 

hak let los, 

wef-dak nis-

buab hak los 

dob yaos muax 

dos duab-nens los tab nzend los. 24 Yueb-

Sex jeuf deuf mongs ghuax lak ib bluas, yeuf 

zef zaod los tab nis-buab hak los, jeuf congx 

nis-buab hod said deuf Xib-Minf deuf los, 

nyaob ndeuf nis-buab sob-ndlas muab nis 

bangd qik. 

Yueb-Sex let dix-lous zaod 
mongs Jab-Nangx deb 

25 Zaik-zeud Yueb-Sex guak duab-

nens muab dex ghongb nzuab zout nis-buab 

let nangb, lak muab nyas let nyax nzuab zaod 

nyas lob nangb, hax muab nis-buab nyaob ib 

ndaos-ged dout naox let cuat-yangf hab. Ib-

huaf uat rongt, 26 nis-buab jeuf muab dex 

ghongb zaot sout dex nens-gongb-nzid toux, 

nis-buab seud ged zaod mongs zed leuf. 

27 Nis-buab mongs zos dlob ek sot let ndeuf, 

muax ib dos jeuf mongs dleuk nangb muab 

cuat-yangf los bob nens-gongb-nzid, nis ib 

ntuad nangb jeuf bof nis let nyax nyaob hod 

lob nangb, 28 nis jeuf ghut dos hlob dos yout 

dak: “Uat-jangs, nis-buab yad muab god let 

nyax keuk zaod zout god lak! Mex saib, nyaob 

hod god lob nangb.” Nis-buab dob ncait ncut 

uat cent nyaos dous, nyas dous nyas hak dak: 

“Yeuf-Soub yad uat let-jangs zout beb lak?” 

29 Huaf guk nis-buab zaod zos Jab-

Nangx deb nis-buab zaid Yaf-Gex nyaob let 

haod gaot, muab nis-buab nzib zous let dob 

hak zout nis zaid nongs dak: 30 “Lob deb-qeuk 

gaot let dos naf hout gaot muab deud-nguad 

let los hak beb, nis hax muab beb saib uat 

jenb-xif, yaos mongs shaof nis-buab dex lob 

deb-qeuk let nat. 31 Dangb-guak beb hak nis 

dak: 'Beb dob yaos njangx duab-nens, zit 

yaos jenb-xif. 32 Beb bend-laix muax gouf-

aob gud-dix, dob yaos ib dos zaid yos let, 

muax ib dos zit nyaob leuf, huaf-nat cuad ib 

dos zuef yout tab god zaid nyaob Jab-Nangx 

deb.' 33 Lob deb-qeuk gaot let dos naf hout 

gaot hax hak beb dak: 'Yad jat god saib bof 

mex yaos njangx duab-nens let-huaf, yad jat 

mex jaod gut-dix ib dos nyaob haod ndeuf 

god, dluat let jaod gas jaox ghongb zaod 

mongs jeuf hod zed let jaod duab-nens guk 

caib blangb. 34 Dangb-guak nyaob-nob yad 

muab mex dos gud-yout jaox duax haod 

ndeuf god, uat-let-uat god jeuf boub mex zit 

yaos jenb-xif, yaos njangx duab-nens. Uat-

nat, god cax muab mex dos gud-dix keuk 

zaod zout mex, mex lak kod-yik nyaob lob 

deb-qeuk nat uat langx-luaf.'” 

35 Daof-ghangb nis-buab loub jaod 

nangb let-huaf, sangd zit zos, nis-buab nyas 

let nyax khud rongt nyaob nyas lob nangb, 

nis-buab tab dos zaid bof dex nyax, nis-buab 

dob hend ncait. 36 Nis-buab zaid Yaf-Gex 

zaod hak nis-buab dak: “Mex jat god zeus lak 

god buab dob, Yueb-Sex zit nyaob leuf, 

Xib-Minf lak zit nyaob leuf, mex huaf-nat 

hax yad muab Binf-Yad-Mink jaox mongs 

hab, jaod sif dus dob yaos uat maob zous god 

let.” 37 Lieux-Binf jeuf tab nis zaid hak dak: 

“Yaos god zit muab Binf-Yad-Mink jaox 

zaod ghangb los zout gaox, gaox kod-yik 

muab god aob dos dob duat, gaox jeuf zaot 

sab los muab nis 

jaob zout god let 

des, god yix-dinf 

muab nis jaox 

zaod ghangb los 

zout gaox.” 38 Yaf-Gex deb ngouk dak: “God 

dos dob-yout nad zit jat nzos mex uat-get 

mongs, nis let dix-lous duas lak, cuad nis ib 

dos sub, nyaob-nzik nis tab mex uat-get 

mongs nyaob dex ndaos-ged zous haf leuf 

hab, naf jeuf yaos mex jat god dos naf yeuf 

dleub bloub-hout nad uat dot sab nzuad let 

nghes nzuab-yenb lak.” 

43 

Yaf-Gex zaod paf buab dob 
mongs Aib-Jix muas ghongb 

1 Huaf-gaot Jab-Nangx deb let ged caib 

blangb yif duax yif lox. 2 Huaf guk nis-buab 

muab congx Aib-Jix muas los let dex ghongb 

naox dangs leuf, nis-buab zaid zaod tab nis-

buab hak dak: “Mex zaod mongs tab beb 

muas ib uak ghongb los.” 3 Dangb-guak 

Yeub-Daf tab nis zaid hak dak: “Dos duab-

nens gaot hak uat deud-nguad zout beb dak, 

yaos beb zit jaox dos gud-yout mongs, beb 

jeuf zit dout mongs bof nis nat. 4 Yaos gaox 

jat dos gud-yout tab beb mongs, beb jeuf 

mongs muas ghongb zout gaox. 5 Yaos-dak 

gaox zit jat nis mongs, beb jeuf zit mongs hab, 

wef-dak dos duab-nens gaot hak beb dak, 

yaos beb zit jaox dos gud-yout mongs, beb 

jeuf mongs bof zit zous nis nat.” 6 Yif-Sex-

Lix [Yaf-Gex] jeuf hak dak: “Mex wef-

dlangb-zit yad los uat let zif god? Khat dos 

duab-nens gaot dak mex hax cuad dos gud 

hab nat nuk?” 7 Nis-buab jeuf deb dak: “Dos 

duab-nens gaot nongs cangb nongs cuat beb 

hab beb yif dex nzuab-ret let sif. Nis hax 

nongs beb dak: ‘Mex let zaid gab nyaob hab? 

Mex gab muax bef dos gud hab?’ Beb jeuf 

zaof nis nongs let los deb nis, lenx-dus cax 

yad boub nis jeuf yix-dinf yad guak beb jaox 

beb let dos gud-yout mongs zout haod ndeuf 

nis?” 8 Yeub-Daf jeuf hak dos zaid Yif-Sex-

Lix duab-rongt dak: “Yaos gaox jat dos 

nyuak nat tab god mongs lok, huaf-nat beb 

jeuf seud ged mongs, uat-let gaox hab beb 

tab dex dob-nyuak cax zeux jax, zit zeux caib 

duas. 9 God baok-zenf god yix-dinf rongt ghas 

laos let muab nis jaox zaod ghangb los zout 

gaox. Yaos god zit muab nis jaox zaod 

ghangb los zout gaox sob-ndlas, gaox kod-

yik los ndeuf god caik des yuad, god yenf ib-

bef-zid los zik lob zuef nat. 10 Yaos-dak beb 

zit dout dangb-gouf nat lok, beb dob mongs 

aob zuand zaod ghangb los lak.” 11 Nis-buab 

zaid Yif-Sex-Lix jeuf tab nis-buab hak dak: 

“Yix-dinf yad uat-nad uat lok, mex jeuf uat-

nad uat max, mex muab nangb nzuab beb 

deb-qeuk nad zuef rongt let cuat-yangf 

mongs sangt zout dos naf hout gaot. Jaod 

cuax-zut-ghangb, rib-mok, xangb-liaof, mox-

yox, dex rongt zid-ndongt ib-yangf jaox ib-

nzik. 12 Yad jaox shuangb fenf nyax, wef-dak 

yad muab ras daof-ndex nyaob hod lob 

nangb jaod nyax jaox zaod mongs boux zout 

luak hab, ncait yaos luak muab uat cof leuf. 

13 Lak jaox jat mex dos gud-yout, seud ged 

mongs bof dos duab-nens gaot. 14 Taod 

Dlangb-Zit Dob 

Zeux let Yeuf-

Soub jat mex 

nyaob dos 

duab-nens gaot 

sob-ndlas dout zous nis let maob-sab, saib 

nis gab zaot mex dos gud-dix hab gud-yout 

Binf-Yad-Mink zaod los. Jeuf yaos god yax, 

gaib yad zeus dob, jeuf jat nis zeus buaf!” 

15 Nis-buab jeuf jaox lak hend ndout let 

cuat-yangf, hab shuangb fenf let nyax, Binf-

Yad-Mink tab 

nis-buab ib-cix 

seud ged nghes 

mongs Aib-Jix, 

mongs zout 

haod ndeuf Yueb-Sex sob-ndlas. 16 Yueb-

Sex bof Binf-Yad-Mink tab nis jaod dix-

lous uat-get duax zos, nis jeuf tab dos dob-

ros guk guangd nis lob juab hak dak: “Muab 

nis-buab hot mongs hod zed, yad duat zax-

cot hab uat rongt nghax rongt maod, nob-nat 

dangd-sot nis-buab jaod duab-nens nat, yad 

tab god uat-get naox maod.” 17 Dos guangd-

juab gaot jeuf zaof jat Yueb-Sex hak let 

mongs uat, jaox buab duab-nens gaot mongs 

hod Yueb-Sex lob zed. 

18 Nis-buab wef-yaos yad jat luak muab 

jaox mongs zout hod Yueb-Sex lob zed, jeuf 

hend ncait, hak ros-reus dak: “Muab beb jaox 

mongs zout haod nat, kend-dinf yaos wef ras 

daof-ndex muab jaod nyax zaot hod beb let 

nangb, huaf-nat nis yad ncad beb let cof 

nghes des haf beb, bix beb uat nis let khed, 

cangd beb let dex nens-gongb-nzid.” 19 Nis-

buab jeuf mongs nbuak Yueb-Sex let dos 

guangd-juab, nyaob ndeuf lob khaod-zongx 

kuangd, 20 ek hak nis dak: “Naf yeuf, qeux 

gaox nongs beb hak, beb duax teux ras zenb-

let yaos duax muas ghongb let. 21-22 Daof-

ghangb beb dob mongs zos dlob ek sot let 

haod ndeuf, cax kheb nangb, sangd zit zos 

nyas muab zout mex let nyax hax ib-nzik zit 

zeus let nyaob zaod nyas lob nangb, zit boub 

touk gaot yaos lenx-dus muab jaod nyax zaot 

zout hod beb lob nangb let. Jaod nyax gaot 

huaf-nat beb lak ib-huaf jaox zaod ghangb 

duax, beb lak congx-xenb jaox ib jaod duax 

muas ghongb let.” 23 Dob-ros hak nis-buab 

dak: “Mex jeuf zaot sab los, zit xab ncait, 

yaos mex hab mex zaid let Yeuf-Soub keuk 

baod zout hod mex let nangb. Mex let nyax 

god nzod jeuf sout leuf lak.” Zaik-zeud, nis 

jeuf mongs muab Xib-Minf jaox deuf los 

zout nis-buab. 

24 Dos guangd-juab jeuf jaox nis-buab 

mongs hod Yueb-Sex lob zed, loub dlex zout 

nis-buab nzuad deut, muab roub bob nis-

buab let nens-gongb-nzid. 25 Wef-dak nis-

buab naod hak yad nyaob Yueb-Sex yif 

naox maod, nis-buab jeuf zund-bef qik yad 

sangt zout Yueb-Sex let cuat-yangf, daos 

Yueb-Sex dangd-sot zaod los. 26 Yueb-Sex 

los zos zed, nis-buab jeuf muab dex cuat-

yangf guk sangt zout Yueb-Sex jaox ngangs 

mongs zout haod ndeuf Yueb-Sex, nghes 

houd-jous bet Yueb-Sex. 27 Yueb-Sex sob 

nongs nis-buab gab naox ghangb nyaob 

rongt, yeuf zaod nongs dak: “Mex zaid, jeuf 

yaos dos lous duab-nens guk mex hak, gab 

nyaob rongt 

let? Gab nyaob 

hab?” 28 Nis-

buab deb dak: 

“Beb zaid gaox 

let dob-khed hax nyaob rongt let, nis hax jax 

qik.” Nis-buab deb dangs jeuf zaod nyaot dit 

bes-deb bet qik. 

29 Yueb-Sex zangt khaod-muas saib 

bof dos gud Binf-Yad-Mink guk tab nis 

tongx naf yos, nis jeuf nongs dak: “Mex tab 

god hak let dos gud-yout jeuf yaos dos nat 

lad?” Yueb-Sex yeuf zaod hak: “Dos nyuak 

yax, taod Yeuf-Soub muab rongt let zout 

gaox.” 30 Yueb-Sex bof dos gud, lob sab 

muak-raos, doud zit zuf dex guat-muas, jeuf 

hend sangd ghuax, nis jeuf ngangs mongs 

ndeuf nis qangd zed, ghuax lak ib bluas. 

31 Ghuax dangs, nis nzuad lak khaod-muas, 

doud jat nis dex guat-muas, deuf los guak 

jaod dob-ros zout maod naox. 32 Nis-buab 

jeuf wef Yueb-Sex duab dos let bad ib zongx, 

wef Yueb-Sex let jaod nzuab-ret bad ib 

zongx, yeuf wef yad tab Yueb-Sex uat-get 

naox maod let jaod Aib-Jix duab-nens bad 

ib zongx, wef-dak Aib-Jix duab-nens zit 

nenx tab Xib-Box-Laix duab-nens uat-get 

naox maod, wef-dak Aib-Jix duab-nens hab 

Xib-Box-Laix duab-nens naox maod uat let 

ged-jait zit ib-yangf. 33 Yueb-Sex guak nis-

buab nggangf nongb-nyongs los nyaob, nis-

buab jeuf nggangf dos hlob zos dos yout let 

nyaob daos, nis-buab hend qix-guaif, ib dos 

saib ib dos. 34 Yueb-Sex jeuf muab ndeuf nis 

sob-ndlas let jaod roub faib, guak duab-nens 

jaox mongs zout nis-buab, dangb-guak faib 

zout Binf-Yad-Mink let ndout dluat nis-buab 

let zib bef. Nis-buab jeuf tab Yueb-Sex naox 

houk uat luas nkhuak. 

44 

Yueb-Sex kaod nis let jaod 
gud-dix 

1 Yueb-Sex jeuf hak dos guangd-juab 

dak: “Gaox muab ghongb nzuab zout nis-

buab let dex nangb, jend nis-buab nenx jaox 

let nzuab, lak muab nyas let nyax nzuab zout 

nyas let nangb. 2 Binf-qik muab god lob beb 

guk yaos 

nyax uat let, 

hab nis muas 

ghongb let 

jaod nyax ib-

cix zaot zout 

dos zuef hluak lob nangb.” Dos guangd-juab 

jeuf zaof Yueb-Sex hak let mongs uat. 3 Ib 

gangx-ndos, jeuf guak nis-buab leud nens-

gongb-nzid mongs leuf. 4 Nis-buab deuf tlout 

lob langs gaot, mongs lak ib nis zuat ged, 

Yueb-Sex jeuf hot dos guangd-juab dak: 

“Seud los, gas mongs nbob nis-buab, mongs 

nbob juas jeuf hak nis-buab dak: ‘Mex wef-

let-jangs yad uat khaod pif boux khaod rongt? 

5 Wef-let-jangs yad muab god dos zud-zed 

lob beb nyax nyas mongs?g Lob beb gaot 

yaos nis jaox los houk jeud hab saib mongd 

sid let; mex uat let cof lox dluat-daox hend!’” 

6 Dos guangd-juab mongs nbob juas 

nis-buab, jeuf muab Yueb-Sex jaod los tab 

nis-buab hak. 7 Nis-buab jeuf deb nis dak: 

“Naf yeuf, wef-dlangb-zit yad hak dex jaod 

los uat-nad let? Beb gaox let khed cax zit 

zeux mongs uat dex jaod sif gaot. 8 Gaox saib, 

                                  
 g44.5 Wef-let-jangs yad muab god dos zud-zed 
lob beb nyax nyas mongs? Xib-Lax los muax lok 

los nat, Xib-Box-Laix los zit muax lok los nat. 

beb ras daof-ndex let jaod nyax nyaob zaod 

beb let nangb, ras nat beb dob congx Jab-

Nangx deb ib-huaf muab jaox zaod duax zout 

mex. Beb hax huef zeux dak yad mongs nyas 

gaox zud-zed hod zed let nyax-gob nat lok? 

9 Nyaob gaox buab dob-khed nad, seub dout 

ndeuf lenx-dus, jeuf jat lenx-dus duas, beb 

dluat let jaod ib-huaf mongs uat naf yeuf 

gaox let khed hab.” 10 Dos guangd-juab hak 

dak: “Jeuf zaof mex hak let uat, dangb-guak 

nyaob ndeuf lenx-dus seub dout, lenx-dus 

uat god let khed jeuf dout lak, mex dluat let 

jaod dob zit muax cof.” 11 Nis-buab jeuf sait 

sait let nyas muab nyas lob nangb hlet los 

zaot zout hod bes-deb, nyas ntuad nyas lob 

nangb. 12 Dos guangd-juab jeuf los seub, 

congx dos hlob seub zos dos yout, daof-

ghangb lob beb nyaob Binf-Yad-Mink lob 

nangb seub 

deuf los. 13 Nis-

buab jeuf uat 

qif ghak nzuad 

let muab caot 

dluat ndluas, nyas muab nyas let cuat-yangf 

zaot sout nens-gongb-nzid toux, jeuf zaod 

mongs zout hod langs leuf. 

14 Yeub-Daf hab buab gud-dix uat-get 

zaod los zos Yueb-Sex lob zed let-huaf, 

Yueb-Sex hax zaif nyaob haod gaot. Nis-

buab jeuf mongs ndeuf Yueb-Sex sob-ndlas 

bet hlaot. 15 Yueb-Sex jeuf hak nis-buab dak: 

“Mex uat let yaos dlangb-zit sif nuk? Mex nif 

zit boub dak suk god dex fenf duab-nens nat 

nenx suangf deuf mex uat let sif nat?" 

16 Yeub-Daf jeuf deb dak: “Beb tab naf yeuf 

gaox hak dlangb-zit nuk? Zit muax dlangb-zit 

hak cangx. Beb hax nenx wef beb hak rongt 

los nad? Yeuf-Soub dob cuax deuf beb let 

zuef. Saib max, huaf-nat beb tab dos duab-

nens guk mex nyaob hod nis nangb seub 

deuf lob beb dob yaos gaox let khed lak.” 

17 Dangb-guak 

Yueb-Sex hak 

dak: “God mak, 

zit zeux uat-let 

uat, nyaob lenx-

dus let des seub deuf lob beb, lenx-dus jeuf 

uat god let khed, mex dluat let jaod mak, jeuf 

rongt rongt let zaod mongs ndeuf mex zaid 

haod gaot lak.” 

Yeub-Daf wef Binf-Yad-Mink 
hak rongt los 

18 Huaf-gaot Yeub-Daf jeuf mongs 

nbuak ndeuf Yueb-Sex hak dak: “Naf yeuf 

yax! Qeux gaox jat god, gaox let khed tab 

gaox hak ib lok hod sab let los, qend gaox zit 

xab nbout-deus god, wef-dak gaox tab Fuax-

Laof ib-yangf lox. 19 Naf yeuf gaox nongs 

dluat beb dak beb gab muax zaid muax gud. 

20 Huaf-gaot beb hak dluat naf yeuf gaox dak: 

‘Beb muax zaid hab, dob hend lous lak, hax 

cuad nis lous huaf, yos let ib dos mid dob, 

dos mid dob let dix-lous duas leuf, nis naf zok 

zes dout nis ib dos let, nis zaid dob hend nyaf 

nis.’ 21 Gaox hax hak beb gaox let khed dak: 

‘Muab nis jaox duax ndeuf god nat zout god 

saib saib nis.’ 22 Beb lak hak dluat naf yeuf 

gaox dak: ‘Dos mid dob-yout gaot zit nenx 

njaif nis zaid, yaos njaif nis zaid let-huaf, nis 

zaid zok muax duas let.’ 23 Huaf-gaot gaox 

hak beb gaox let khed dak: ‘Yaos dos gud-

yout zit ib-cix tab mex nghes duax, mex jeuf 

zaif yik zit dout bof god.’ 

24 Beb zaod mongs zos ndeuf beb zaid 

gaox let khed, beb muab naf yeuf gaox let los 

hak zout nis nongs. 25 Daof-ghangb beb zaid 

hak beb dak: ‘Mex zaod mongs muas ib uak 

ghongb los.’ 26 Beb jeuf hak dak: ‘Beb zit nenx 

nghes mongs, yaos-dak beb let dos gud-yout 

nzos beb ib-cix mongs, beb cax nghes mongs, 

yaos-dak dos gud-yout zit nzos beb mongs 

lok, beb jeuf mongs bof zit zous dos duab-

nens gaot.’ 27 God zaid gaox let khed lak hak 

beb dak: ‘Mex boub dout god dos box nat tab 

god zak yos dout aob nis dos dob. 28 Muax ib 

dos njaif ndeuf god mongs leuf, congx nis 

mongs zos huaf-nat god dob zit dout bof zous 

nis let lak, god hak nis kend-dinf jat mangt 

muab dluat uat dex dlaif dex dlaif let dangs 

leuf. 29 Huaf-nat mex yeuf yad muab dos nat 

congx god sob-ndlas jaox mongs, nyaob-nzik 

nzib zous dex zit rongt let, mex jeuf yad jat 

god dos naf yeuf dleub bloub-hout nad uat 

zaof-nyef nzuad let nghes nzuab-yenb lak.’ 

30 Hax muax ib-yangf, god zaid zox-sad 

yaos tab dos dob nat zox-sad zuak uat-get let, 

huaf-nat yaos god zaod mongs zos ndeuf 

gaox let khed god zaid, yaos zit muax dos 

dob-yout tab beb uat-get leuf, 31 god zaid 

saib zit bof dos dob-yout, nis zeux duas. Naf 

jeuf yaos beb gaox let khed jat beb zaid, dos 

naf dleub bloub-hout uat dot sab nzuad let 

nghes nzuab-yenb lak. 32 Hax muax, yaos god 

gaox let khed tab zous god zaid baok-zenf 

dluat dos gud-yout let zox-sad, hak dak: 

‘Yaos god zit muab gaox dos dob-yout jaox 

zaod los zout gaox, god jeuf ib-bef-zid nyaob 

ndeuf god zaid gaox sob-ndlas zik lob zuef 

nat.’ 33 Huaf-nat qeux gaox jat gaox let khed 

god nyaob, tif dos dob-yout nad uat naf yeuf 

gaox let khed, jat dos dob-yout nad tab nis 

jaod dix-lous uat-get zaod mongs. 34 Yaos-

dak dos dob-yout zit dout tab god uat-get 

zaod mongs, god yad uat-jangs zaod mongs 

bof god zaid yax? God ncait zaod mongs bof 

god zaid dex ged lux-sab hend.” 

45 

Yueb-Sex jat jaod gud-dix 
renf deuf nis 

1 Yueb-Sex nongs jaod los dangs, nis 

nyaob nzes zout aob sangb let jaod dob-ros 

let sob-ndlas dob doud zit zuf guat-muas, nis 

ghut ib lok dak: “Mex ib-huaf dob deuf mongs 

nzout-rongd,” Yueb-Sex jat jaod gud-dix 

renf deuf nis let-huaf, jaod dob-ros ib dos dob 

zit nyaob ndeuf nis sob-ndlas. 2 Nis jeuf zaot 

suab leus ghuax, nis let suab ghuax jat Aib-

Jix duab-nens naod leuf, Fuax-Laof yif hod 

lak naod hak muax lob sif nat. 3 Yueb-Sex 

jeuf tab jaod dix-lous hab dos gud hak dak: 

“God jeuf yaos Yueb-Sex! God zaid hax jax 

zeud mad?” Nis jaod gud-dix dob zit zeux deb 

nis, wef-dak nis-buab nyaob Yueb-Sex lob 

ndlas dob uat hangb ngouk leuf. 4 Yueb-Sex 



76 
 

zaod tab nis jaod gud-dix hak: "Mex los 

nbuak god ib-nzik.” Nis-buab jeuf mongs 

nbuak nis. Nis 

hak dak: 

“God jeuf 

yaos jat mex 

muab muas 

zout Aib-Jix deb-qeuk let dos gud Yueb-Sex. 

5 Huaf-nat mex zit xab wef-dak yaos mex 

muab god muas zout haod nad ek, sab langx-

nyaob hab guaif zif-jid, naf yaos Yeuf-Soub 

paf god uat mex ndex duax, wef-lak yad baod 

dout ndout let zox-sad. 6 Lob deb-qeuk nat 

dob muax aob xongt let ged caib blangb leuf 

lak, hax cuad zib xongt laix zit dout jaos zit 

nghes, lak zit muax sout. 7 Dangb-guak Yeuf-

Soub paf god uat mex ndex duax, wef-lak yad 

jat mex nyaob lob nblax-deb nat muax dob-

jangs, muab lob zuef lox let jeuf-fuax nat los 

baod dout mex let zox-sad. 8 Uat-nad saib los 

zos, paf god duax haod nad let zit yaos mex, 

naf yaos Yeuf-Soub. Yeuf-Soub yeuf jat god 

uat Fuax-Laof hod zuef lox let houth, hax uat 

nis lob zed let zud, hab guangd zenk-lob Aib-

Jix deb-qeuk. 

9 Mex gas zaod mongs ndeuf god zaid, 

tab nis hak dak: 'Gaox dos dob Yueb-Sex 

uat-nad hak lak: “‘Yeuf-Soub jat god uat lak 

zenk-lob Aib-Jix deb-qeuk let hout, qend 

gaox nghes los haod ndeuf god, zit xab tob 

zous let. 10 Gaox hab gaox dex dob, dex senb-

nzid, dex nyox dex cik, gaox muax let ib-huaf 

cuat-yangf, dob kod-yik jaox mongs nyaob 

                                  
 h45.8 jat god uat Fuax-Laof hod zuef lox let hout 
Xib-Box-Laix los yaos sout "uat Fuax-Laof let 

zaid." 

zout ndeuf Gob-Shangb deb, jeuf nbuak god 

ib-nzik lak. 11 Gaox nyaob deb-qeuk gaot, god 

yad taox gaox, wef-dak hax cuad buas zib 

xongt let zox-ged caib blangb, nyaob-nzik 

gaox hab gaox yif ib-huaf duab-nens six bluas 

nghes mongs leuf.’” 12 Saib yax, mex tab god 

dos gud Binf-Yad-Mink dob bof ghak 

nzongd god, yaos zenb-let god tab mex hak 

los. 13 Zaod mongs, mex yad muab god nyaob 

Aib-Jix deb-qeuk ndaot nbet, muax qenx-lif, 

hab mex saib bof let ib-huaf hak khat zout 

god zaid, lak yad geus-gas guak god zaid 

nghes duax nyaob ndeuf nat.” 14 Hak dangs, 

Yueb-Sex jeuf buas hlaot dos gud Binf-

Yad-Mink let jangx-dlangb ghuax, Binf-

Yad-Mink lak buas jat Yueb-Sex let jangx-

dlangb ghuax. 15 Nis lak mongs buas jat jaod 

dix-lous yeuf ghuax yeuf nux hab, zaik-zeud 

nis jaod dix-lous jeuf gangd tab nis hak los. 

16 Daof-ghangb dex jaod los guk dak: 

“Yueb-Sex let jaod gut-dix duax lak!” 

cuangx zos Fuax-Laof let hod. Fuax-Laof tab 

nis jaod hout-dob-zaos dob hend xid-huangb. 

17 Fuax-Laof jeuf hak Yueb-Sex dak: “Gaox 

guak gaox jaod gut-dix yad uat nat let uat, 

guak nis-buab muab dex cuat-yangf nzuab 

hod-sit zout 

dex zax-cot 

toux, seud ged 

zaod mongs 

zout Jab-

Nangx deb. 18 Muab dos zaid hab hod zed let 

ib yif duab-nens dob jaox duax zout ndeuf 

god nad, god yad muab Aib-Jix deb-qeuk 

zuef rongt let khaod-qeut zout nis-buab 

nyaob, hab muab zuef rongt let cuat-yangf 

zout nis-buab naox. 19 Huaf-nat god hak gaox, 

gaox yad guak nis-buab uat-nad let uat: 

muab Aib-Jix deb-qeuk let ceb mongs daos 

nis-buab dex nyuak hab dex box, hab nis-

buab let zaid ib-huaf jaox duax. 20 Guak nis-

buab zit xab koud-sif nis-buab dex juab-sif, 

wef-dak Aib-Jix deb-qeuk zuef rongt let dex 

cuat-yangf dob yaos nis-buab let.” 

21 Yif-Sex-Lix jaod dob jeuf zaof-zeud 

uat. Yueb-Sex zaof Fuax-Laof hak let keuk 

nis-buab ceb hab nyaob ndaos-ged naox let 

cuat-yangf, 22 yeuf keuk nis-buab ib dos ib jed 

koub-dluas, dangb-guak keuk zout Binf-

Yad-Mink let yaos beb-buak dlaif nyax hab 

zib jed koub-dluas. 23 Hax sangt zout nis zaid 

gouf dos zid nens-gongb-nzid, toux jat Aib-

Jix deb-qeuk zuef rongt let cuat-yangf, gouf 

dos naf nens-gongb-nzid, toux jat ghongb 

hab bad hab bef jaod naox let, jat nis zaid 

nyaob ndaos-ged dout naox. 24 Yueb-Sex 

jeuf sangt nis jaod gut-dix seud ged zaod 

ghangb mongs, yeuf zaod tab nis-buab hak: 

“Mex zit xab nyaob ndaos-ged ntet-juaf.” 

25 Nis-buab jeuf congx Aib-Jix deb-qeuk 

zef zaod mongs ndeuf Jab-Nangx deb, nis-

buab zaid Yaf-Gex let haod gaot. 26 Mongs 

zos jeuf khat zout nis zaid dak: “Yueb-Sex 

zit dout duas yax! Nis hax nyaob, hax uat lak 

zenk-lob Aib-Jix deb-qeuk zuef lox let hout.” 

Huaf-gaot Yaf-Gex lob sab uat zas hlaot leuf, 

wef-dak nis zit nzens nis-buab hak let los. 

27 Nis-buab jeuf muab Yueb-Sex tab nis-

buab hak let ib-huaf los, hak zout nis zaid 

nongs, hab nis-

buab zaid Yaf-

Gex saib bof 

Yueb-Sex paf los 

daos nis let dex 

ceb, lob sab cax uat send hlaot. 28 Yif-Sex-

Lix jeuf hak dak: “Dout lak! dout lak! God 

dos dob Yueb-Sex hax jax qik, jeuf dout lak! 

Cenf god hax zit dout duas, god yad mongs 

bof nis ib muas.” 

46 

Yaf-Gex yit nghes mongs Aib-
Jix 

1 Yif-Sex-Lix jeuf jaox jat nis muax let 

ib-huaf seud ged mongs. Zos ndeuf Bix-Six-

Bab, jeuf xenf zax-cot zout nis zaid Yit-Sak 

dos Yeuf-Soub. 2 Zos maot-ndox, Yif-Sex-

Lix uat yus-ghak-dongs naod Yeuf-Soub hot 

nis dak: “Yaf-Gex! Yaf-Gex!” Nis deb dak: 

“God nyaob haod nad.” 3 Yeuf-Soub jeuf hak 

dak: “God yaos Yeuf-Soub, jeuf yaos gaox 

zaid let Yeuf-Soub. Gaox nghes mongs Aib-

Jix, gaox zit xab ncait, wef-dak God yad jat 

gaox nyaob haod gaot cenx-wex ib naf zangd 

duab-nens. 4 God yad tab gaox uat-get nghes 

mongs Aib-Jix, God lak yad jaox gaox njet los 

let hab. Gaox dluat-daox let-huaf, Yueb-Sex 

lak dout tab gaox plut khaod-muas.” 

5 Hak dangs let, Yaf-Gex jeuf congx 

Bix-Six-Bab seud ged. Yif-Sex-Lix dex jaod 

dob jat dos zaid Yaf-Gex hab dex box, dex 

nyuak, dob nyaob jat Fuax-Laof sangt duax 

daos nis let dex ceb. 6 Nis-buab hax muab 

Jab-Nangx deb muax let dex zax-cot hab dex 

juab-sif ib-huaf jaox mongs zout Aib-Jix. Yaf-

Gex hab dex zid-ert zid-senb ib-huaf mongs. 

7 Yaf-Gex muab dex dob, dex senb-nzid, dex 

ncaik, dex ncaik-senb hab nis dex congx-senb, 

ib-cix jaox dangs mongs zout Aib-Jix. 

8 Mongs zos Aib-Jix let Yif-Sex-Lix 

duab-nens, yaos Yaf-Gex hab dex dob dex 

senb-nzid. Nis-buab let nbet sout zout 

nzangs-ghangb. Yaf-Gex dos dob-hlob yaos 

Lieux-Binf. 9 Lieux-Binf let dob yaos Hab-

Nox, Fax-Luf, Xib-Sib-Lunx, Jab-Mik; 

10 Xib-Minf let dob yaos Yib-Muk-Lif, Yad-

Mink, Ab-Xax, Yad-Jenb, Sok-Xax, hax 

muax Jab-Nangx deb let dos box yos let 

Saok-Lox; 11 Lix-Wef let dob yaos Gux-

Shunf, Gob-Xax, Mik-Lab-Lif; 12 Yeub-

Daf let dob yaos Erk, Ex-Nangx, Sif-Lab, 

Fax-Lex-Sib, Xif-Lab, zix-sif Erk hab Ex-

Nangx nyaob Jab-Nangx deb duas leuf; 

Fax-Lex-Sib let dob yaos Xib-Sib-Lunx, 

Hab-Muk-Lex; 13 Yik-Sab-Jab let dob yaos 

Tox-Lab, Puk-Wak, Yueb-Box, Senb-

Lunx; 14 Xib-Box-Lunx let dob yaos Xib-

Lix, Yik-Lunx, Yaf-Lix. 15 Sout ndex jaod 

yaos Lix-Yaf nyaob Bab-Dangf Yax-Langx 

tab Yaf-Gex yos let dob, hax muax dos ncaik 

Dik-Nax. Dex dob dex senb-nzid ib-huaf 

muax beb-jous-beb dos. 

16 Jab-Deux let dob yaos Xik-Feb-

Yenx, Hab-Jib, Sub-Nix, Yik-Sib-Benk, 

Yik-Lix, Yaf-Lox-Dik, Yaf-Lix-Lif. 17 Yaf-

Shex let dob yaos Yenb-Nax, Yif-Shib-

Wak, Yif-Shib-Wex, Bik-Lix-Yaf, hax 

muax dos yaos nis-buab let muaf nbet hot 

Xib-Lab. Bik-Lib-Yaf let dob yaos Xib-Bix, 

Mak-Jix. 18 Sout ndex jaod yaos Lab-Bangb 

keuk zout nis dos ncaik Lix-Yaf uat khed let 

ncaik Xib-Pax, tab Yaf-Gex yos dout let zid-

ert zid-senb, ib-huaf muax gouf-zout dos 

duab-nens. 

19 Yaf-Gex let dos box Lab-Jix yos 

dout let nyuak yaos Yueb-Sex hab Binf-

Yad-Mink. 20 Yueb-Sex nyaob Aib-Jix deb-

qeuk yos dout lak Mak-Nax-Xib hab Yix-

Fuaf-Linx, jeuf yaos nggangb langs jif-sib 

Bob-Tib-Feb-Lab let dos ncaik Yax-Sib-

Nax tab Yueb-Sex yos dout let nyuak. 

21 Binf-Yad-Mink let dob yaos Bik-Lab, 

Bik-Jix, Yaf-Six-Bix, Jib-Lab, Naik-

Mangx, Yik-Xib, Lox-Six, Muk-Pinx, 

Huf-Pinx, Yaf-Lex. 22 Sout ndex nat yaos 

Lab-Jix tab Yaf-Gex yos dout let zid-ert zid-

senb, ib-huaf muax gouf-bloub dos duab-

nens. 

23 Dangf let dob yaos Huf-Senb; 

24 Nax-Fox-Tab-Lix let dob yaos Yaf-Xib, 

Gub-Nix, Yeb-Sex, Shif-Lenk. 25 Sout 

ndex jaod yaos Lab-Bangb keuk zout nis 

dos ncaik Lab-Jix uat khed let ncaik Bib-

Lab tab Yaf-Gex yos dout let zid-ert zid-

senb, ib-huaf muax xangt dos duab-nens. 

26 Tab Yaf-Gex nghes mongs Aib-Jix 

let, muab jaod nyangb cux zes, congx ndeuf 

Yaf-Gex yos let ib-huaf muax zout-jouf-zout 

dos duab-nens. 27 Juab Yueb-Sex nyaob 

Aib-Jix deb-qeuk yos let aob dos dob, Yaf-

Gex yif mongs ndeuf Aib-Jix deb-qeuk let 

duab-nens, ib-huaf muax xangt-jouf dos. 

Yaf-Gex hab nis ib yis nyaob 
Aib-Jix 

28 Yad sangd zos let-huaf, Yaf-Gex 

jeuf guak Yeub-Daf sob mongs bof Yueb-

Sex, qend Yueb-Sex paf duab-nens khat 

mongs Gob-Shangb let ged, nis-buab jeuf 

mongs zos Gob-Shangb deb-qeuk. 29 Yueb-

Sex jeuf juaf ceb nyaob mongs Gob-Shangb 

daos nis zaid Yif-Sex-Lix. Yueb-Sex bof 

ngouk nis zaid, jeuf buas hlaot nis zaid lob 

jangx-dlangb ghuax duab naf bluas. 30 Zaik-

zeud Yif-Sex-Lix tab Yueb-Sex hak dak: 

“Huaf-nat god hax zaod dout bof gaox ib 

muas, boub dak gaox hax jax qik, jeuf yaos 

duas god lak uat sab.” 31 Yueb-Sex jeuf tab 

buab gud-dix, hab nis zaid yif dluat let jaod 

duab-nens hak dak: “God yad mongs khat 

Fuax-Laof, tab nis hak dak: 'God jaod gud-dix 

hab god zaid yif ib-huaf congx Jab-Nangx deb 

duax nyaob god haod ndeuf nat lak. 32 Nis-

buab dob yaos yos cik let, kaof yos zax-cot 

los uat lob nenx, nis-buab leud dex cik dex 

nyox, hab muax let ib-huaf cuat-yangf dob 

jaox duax lak.' 33 Huaf guk Fuax-Laof hot mex 

mongs, nis zeux nongs mex dak: ‘Mex yaos 

uat dlangb-zit nof let?’ 34 Mex jeuf yad deb 

dak: 'Beb gaox let dob-khed congx yout yout 

zos lox dob yaos yos zax-cot uat lob nenx let. 

Beb tab beb let laok-zud dob ib-yangf.' Uat 

nat let, mex jeuf dout nyaob Gob-Shangb deb, 

wef-dak Aib-Jix duab-nens dob hend nzob 

yos cik let duab-nens.” 

47 
1 Daof-ghangb Yueb-Sex jeuf mongs 

hak khat Fuax-Laof dak: “God zaid hab god 

jaod gud-dix, jaox jat nis-buab dex cik dex 

nyox hab ib-huaf let cuat-yangf congx Jab-

Nangx deb duax lak, huaf-nat nyaob ndeuf 

Gob-Shangb deb.” 2 Zaik-zeud, Yueb-Sex 

said lak jaod gud-dix zib dos, jaox nis-buab 

mongs bof Fuax-Laof. 3 Fuax-Laof jeuf nongs 

nis-buab dak: “Mex yaos uat dlangb-zit nof 

let?” Nis-buab deb Fuax-Laof dak: “Beb gaox 

let khed hab buab laok-zud congx tout ib-zix 

zos huaf-nat dob yaos yos cik let.” 4 Nis-buab 

yeuf zaod hak Fuax-Laof dak: “Jab-Nangx 

deb let ged caib blangb lox hend, beb dex cik 

dob zit muax roub naox, wef-let, beb duax 

ghed ndeuf deb-qeuk nat nyaob. Huaf-nat 

qeux gaox jat beb gaox let jaod khed nyaob 

ndeuf Gob-Shangb deb.” 5 Fuax-Laof jeuf hak 

Yueb-Sex dak: “Uat-let menk, huaf-nat 

gaox zaid hab gaox jaod gud-dix dob duax 

haod ndeuf gaox nat lak, 6 Aib-Jix deb-qeuk 

bad los ndeuf gaox sob-ndlas, gaox kod-yik 

hot nis-buab mongs nyaob ndeuf deb-qeuk 

nat zuef rongt let khaod, nis-buab kod-yik 

nyaob jat ndeuf Gob-Shangb. Yaos-dak gaox 

boub nis-buab hod jaod dus muax bend-shif, 

jeuf paf nis-buab guangd god let zax-cot.” 

7 Yueb-Sex lak jaox nis zaid Yaf-Gex 

mongs ndeuf Fuax-Laof sob-ndlas, Yaf-Gex 

jeuf zuf-fux Fuax-Laof. 8 Fuax-Laof nongs 

Yaf-Gex dak: “Yeuf, huaf-nat gaox muax 

bes-zeus xongt lak?” 9 Yaf-Gex deb Fuax-

Laof dak: “God ghed ndeuf lob nblax-deb nat 

nyaob muax ib-buak beb-jous xongt lak, god 

zox-sad nat yeuf duab-lot yeuf ab, zit juas 

god dex laok-zud los ghed nyaob let huaf lak.” 

10 Yaf-Gex zaod zuf-fux Fuax-Laof, jeuf 



92 
 

congx ndeuf Fuax-Laof deuf mongs leuf. 

11 Yueb-Sex jeuf nongs Fuax-Laof hak let, 

muab Aib-Jix deb-qeuk zuef rongt let khaod-

qeut, jeuf yaos ndeuf Langx-Saif debi, keuk 

zout nis zaid hab nis jaod gud-dix uat qeut 

nyaob qeut kud. 12 Yueb-Sex jeuf muab 

ghongb zout nis zaid hab jaod gud-dix tab nis 

zaid yif let ib-huaf duab-nens naox, yaos zaof 

duab-nens los faib ghongb zout nis-buab let. 

Cuat khaod dob zit uax naox 
13 Huaf-gaot ged caib blangb hend lox, 

zenk-lob deb-qeuk dob zit muax naox let, 

Jab-Nangx deb hab Aib-Jix deb-qeuk let dex 

duab-nens dob caib ghous leuf. 14 Yueb-Sex 

                                  
 i47.11 Langx-Saif deb Yaf-Gex yif nyaob let 

Gob-Shangb deb daof-ghangb hot uat Langx-Saif 
deb; Mob-Xib nyaob nat sout let yaos nbet chab 

Langx-Saif deb. 

sout dout lak Aib-Jix deb-qeuk hab Jab-

Nangx deb ib-huaf let dex nyax, jeuf yaos 

luak duax muas ghongb let jaod nyax, Yueb-

Sex jeuf muab jaod nyax gaot jaox mongs 

zout Fuax-Laof lob zed. 15 Aib-Jix deb-qeuk 

hab Jab-Nangx deb dex duab-nens let nyax 

dob sid khuad dangs leuf, Aib-Jix deb-qeuk 

let dex duab-nens dob duax tab Yueb-Sex 

hak: “Beb let dex nyax dob sid khuad dangs 

lak, qeux gaox muab ib-nzik ghongb zout beb 

max, zit-let nyaob-nzik beb zeux duas ndeuf 

gaox sob-ndlas leuf.” 16 Yueb-Sex jeuf hak 

dak: “Yaos mex let nyax sid dangs leuf, kod-

yik muab mex let zax-cot duax zout god, god 

jeuf muab ghongb nzos mex boud mex let 

zax-cot.” 17 Uat gaot menk, nis-buab jeuf 

muab nis-buab dex zax-cot jangb duax ndeuf 

Yueb-Sex, nis jeuf muab ghongb boud nis-

buab dex nyox, dex cik-dlob cik-dleub, dex 

nens, dex nens-gongb-nzid. Lob xongt gaot 

wef-yaos Yueb-Sex boud nis-buab let zax-

cot, jeuf muab ghongb yos jat nis-buab. 

18 Lob xongt gaot tlout leuf, dif aob lob 

xongt nis-buab zaod duax hak Yueb-Sex 

dak: “Beb zit raik gaox, naf yeuf, beb let nyax 

sid khuad dangs, zax-cot lak boud dangs zout 

naf yeuf gaox lak. Beb huaf-nat nyaob naf 

yeuf gaox sob-ndlas, zok cuad beb let jid 

nghax hab dex deb, dluat let dlangb-zit dob 

zit muax lak. 19 Qeux gaox zit xab jat beb caib 

duas, hab jat dex deb ncod dangs leuf, qeux 

gaox muab ghongb boud beb hab beb dex 

deb. Beb jeuf uat Fuax-Laof let khed, beb let 

dex deb lak gueb Fuax-Laof. Lak qeux gaox 

bob nongb-ghongb zout beb, jat beb dout 

zox-ged jax, zit zeux caib duas, dex deb lak 

zit zeux ncod dangs.” 

20 Jeuf uat nad jek, Yueb-Sex wef 

Fuax-Laof muas lak Aib-Jix deb-qeuk ib-huaf 

let dex deb, Aib-Jix deb-qeuk zox-ged caib 

blangb lox lak jat dex duab-nens uat zit dout 

let-jangs, dos dus dob muab dex deb muas, 

dex deb dob gueb dangs zout Fuax-Laof. 

21 Dex bex-xenf det, congx Aib-Jix deb-qeuk 

let sangb nat zos sangb dif ot ib-huaf, Yueb-

Sex dob jat nis-buab bangb dangs zout dex 

langsj. 22 Zak cuad jaod jif-sib let deb, Yueb-

Sex zit dout muas dout los, wef-dak jif-sib 

congx Fuax-Laof ndeuf dout zous ghongb. 

Nis-buab naox Fuax-Laof fuaf let ghongb, 

                                  
 j47.21 Yueb-Sex dob jat nis-buab bangb dangs 
zout dex langs lak kod-yik sout uat “Yueb-Sex 

dob jat nis-buab uat khed.” 

jeuf uat-nad let, nis-buab cax zit dout muab 

nis-buab dex deb muas. 23 Yueb-Sex tab dex 

bex-xenf hak dak: “Saib yax, god nob-nat wef 

Fuax-Laof muas lak mex hab mex let dex deb. 

Saib yax, ndeuf nat muax nongb-ghongb zout 

mex, mex jeuf kod-yik jaos deb lak. 24 Dangb-

guak nyaob-nob sout ghongb let-huaf, mex 

yad muab zib fenf hod let ib fenf keuk zout 

Fuax-Laof, muax bloub fenf zes zout mex uat 

nongb dout jaos, hab mex ib yif nas-dob zit-

nyuak dout naox.” 25 Zaik-zeud nis-buab hak 

dak: “Gaox jeuf lak beb let zox-sad! Beb yenf 

uat Fuax-Laof let khed. Dangf-yenf beb 

nyaob beb zud gaox sob-ndlas dangd-dus 

dob dout zous maob-sab.” 26 Jeuf uat gaot let, 

Yueb-Sex wef Aib-Jix deb-qeuk dinf let lob 

ged-jait nad ib-zix zos nob-nat: Jeuf yaos zib 

fenf hod let ib fenf ghongb gueb Fuax-Laof, 

zak cuad ngouk jaod jif-sib let deb zit gueb 

Fuax-Laof sub. 

Yueb-Sex duaf-yenf Yaf-Gex 
27 Yif-Sex-Lix duab-nens nyaob ndeuf 

Aib-Jix deb-qeuk let Gob-Shangb deb, nis-

buab juab-cangx yif duax yif ndout, dex dob 

dex gid lak jongb duax. 28 Yaf-Gex nyaob lak 

gouf-xangt xongt ndeuf Aib-Jix deb-qeuk, 

Yaf-Gex jax lak ib-buak bloub-jous-xangt 

xongt. 29 Yif-Sex-Lix ghuak zox-ged duas zit 

dleb let-huaf, nis jeuf hot nis dos dob Yueb-

Sex duax, tab nis hak dak: "Yaos god nyaob 

gaox sob-ndlas dout zous gaox let maob-sab, 

qend gaox muab gaox caik des zaot zout god 

caik njex-buab-ndos let hod fax-sif, muab 

gaox let sab rongt hab sab njangx los duef 

god, qend gaox zit xab muab god laos zout 

Aib-Jix deb-qeuk. 30 Nob guk god mongs juas 

jaod laok-zud let-huaf, gaox yad muab god 

jaox deuf tlout Aib-Jix deb-qeuk, laos zout 

ndeuf nis-buab." Yueb-Sex jeuf hak dak: 

"God yix-dinf zaof gaox hak let uat." 31 Yaf-

Gex hak: "Gaox tab god fax-sif." Yueb-Sex 

jeuf tab nis zaid fax-sif, Yif-Sex-Lix jeuf 

nyaob ndeuf houd-njongt-zangx khuak Yeuf-

Soubk. 

48 

Yaf-Gex zuf-fux Yix-Fuaf-Linx 
hab Mak-Nax-Xib 

1 Dex jaod sif nat tlout leuf, muax duab-

nens hak Yueb-Sex dak: “Gaox gab boub? 

Gaox zaid maob leuf lak.” Yueb-Sex jeuf 

                                  
 k47.31 nyaob ndeuf houd-njongt-zangx khuak 
Yeuf-Soub lak kod-yik sout uat “fux jat dos cud-

gunf khuak Yeuf-Soub.” 

jaox aob dos dob, Mak-Nax-Xib hab Yix-

Fuaf-Linx tab nis uat-get mongs saib. 

2 Muax duab-

nens jeuf hak 

Yaf-Gex dak: 

"Saib yax, gaox 

dos dob Yueb-

Sex duax ndeuf gaox lak." Huaf-gaot Yif-

Sex-Lix jeuf hend sid-ros let seud los nyaob 

qik sout qeut. 3 Yaf-Gex jeuf hak Yueb-Sex 

dak: "Dlangb-Zit Dob Zeux let Yeuf-Soub 

tout-ot nyaob Jab-Nangx deb let Luf-Sib keuk 

zout god bof nis, hab zuf-fux god, 4 ek tab 

god hak dak: 'Saib yax, god yad jat gaox let 

dob-git wangf hab jongb duax, cenx-wex 

haod jik zangd duab-nens, lak yad muab dex 

deb nat keuk zout gaox let dob-jangs, jat uat 

nis-buab ib-bef-zid let juab-cangx.' 

5 God hax zit dout duax Aib-Jix deb-

qeuk bof gaox let huaf gaot, gaox nyaob Aib-

Jix deb-qeuk yos dout let Yix-Fuaf-Linx hab 

Mak-Nax-Xib, aob dos dob nat suangf yaos 

god let, jeuf suk Lieux-Binf hab Xib-Minf 

yaos god let ib-yangf hab. 6 Yaos nyaob nis-

buab daof-ghangb yos let nyuak suangf yaos 

gaox let, dangb-guak, nyaob dout juab-canx 

let lob sif nat, kod-yik nyaob nis-buab jaod 

dix-lous let nbet hod faib dout juab-canx. 

7 God uat nat let uat yaos wef-lak gaox naf 

Lab-Jix, god congx Bab-Dangf duax let-huaf, 

Lab-Jix duas zout ndeuf god sob-ndlasl, 

nyaob Jab-Nangx deb ndos ged, ghuak Yik-

Fax-Tab hax cuad ib zuat ged, god jeuf 

                                  
 l48.7 zout ndeuf god sob-ndlas lak kod-yik sout 

uat “jat god dot sab” 

muab nis laos zout Yik-Fax-Tab let zuat ged 

gaot; Yik-Fax-Tab jeuf yaos Box-Lif-Henx." 

8 Yif-Sex-Lix bof Yueb-Sex let aob 

dos dob, jeuf nongs dak: “Yaos lenx-dus?" 

9 Yueb-Sex deb nis zaid dak: "Jeuf yaos 

Yeuf-Soub nyaob ndeuf nat keuk zout god let 

dob." Yif-Sex-Lix hak dak: “Uat-let qend 

gaox jaox nis-buab los ndeuf god, god yad 

zuf-fux nis-buab.” 10 Yif-Sex-Lix let nongb-

nyongs lous, khaod-muas huab, saib zit zenb. 

Yueb-Sex jaox jaod dob los ndeuf nis sob-

ndlas, nis jeuf nux nis-buab aob dos, buas jat 

nis-buab. 11 Yif-Sex-Lix jeuf hak Yueb-Sex 

dak: "Sangd zit zos god hax nenx bof gaox ib 

muas, huaf-nat, Yeuf-Soub hax jat god bof 

gaox let dob-nyuak." 12 Yueb-Sex muab aob 

dos dob congx ndeuf Yif-Sex-Lix lob houd-

jous jaox rangf ib-nzid, nis jeuf muab doub-

hout nyaot dit hod bes-deb los bet. 

13 Zaik-zeud Yueb-Sex yeuf jaox nis 

aob dos: Yix-Fuaf-Linx nyaob Yueb-Sex 

let sangb shit deuf qik Yif-Sex-Lix let sangb 

cod-pif; Mak-Nax-Xib nyaob Yueb-Sex let 

sangb cod-pif deuf qik Yif-Sex-Lix let caik 

shit, jaox nis-buab mongs nbuak Yif-Sex-

Lix lob ndlas. 14 Dangb-guak, Yif-Sex-Lix 

muab aob caik des cuaf qik, caik shit zaot 

sout dos dob-yout Yix-Fuaf-Linx let doub-

hout, cod-pif zaot sout dos dob-hlob Mak-

Nax-Xib let doub-hout. 15 Nis jeuf zuf-fux 

Yueb-Sex dak: "Yeuf-Soub yax, gaox yaos 

dos guk god yeuf Yax-Box-Lab-Hangf hab 

god zaid Yit-Sak dangd-dus dob nzos let 

Yeuf-Soub. Gaox lak yaos ib-zix yos jat god 

zos nob-nat let Yeuf-Soub, 16 hab jeuf god zid 

tlout dex ged langx let Ndox-Khedm. Lak taod 

gaox keuk fux-qif zout aob dos nyuak nat. 

Taod god let nbet, god yeuf Yax-Box-Lab-

Hangf hab god zaid Yit-Sak let nbet, zuak 

jat nis-buab cuangx nghes mongs; Taod nis-

buab nyaob lob nblax-deb nat dob-nyuak yif 

duax yif ndout." 

17 Huaf-gaot Yueb-Sex bof nis zaid 

muab caik shit zaot sout Yix-Fuaf-Linx lob 

doub-hout, lob sab jeuf zit rongt nyaob, jeuf 

yad muab nis zaid caik des, congx Yix-Fuaf-

Linx lob doub-hout cot zout ndeuf Mak-

Nax-Xib let doub-hout. 18 Yueb-Sex jeuf 

hak nis zaid dak: "God zaid, zit yaos uat nat 

                                  
 m48.16 Ndox-Khed haod nat sout let Ndox-Khed 

yaos Yeuf-Soub 

let, dos nat cax yaos dob-hlob, qend gaox 

muab gaox caik shit zaot sout nis lob doub-

hout." 19 Nis zaid zit nongs nis let, hax hak nis 

dak: “God boub lak! God dob, god boub lak! 

Nis lak yad cenx-wex ib naf zangd duab-nens, 

lak zuef lox hab, dangb-guak nyaob-nob nis 

dos gud let bid nis let hax lox, nis dos gud let 

dob-jangs yad binf uat ndout zangd duab-

nens.” 

20 Nob gaot Yif-Sex-Lix zuf-fux nis-

buab dak: “Yif-Sex-Lix duab-nens yad deut 

mex let nbet mongs zuf-fux bef dos duab-

nens dak: 'Taod Yeuf-Soub jat gaox suk Yix-

Fuaf-Linx hab Mak-Nax-Xib ib-yangf 

wangf.'" Uat-nad let, Yaf-Gex jeuf muab 

Yix-Fuaf-Linx uat zout Mak-Nax-Xib let 

daof-ndex. 21 Yif-Sex-Lix zaod hak Yueb-

Sex dak: “God yad duas lak, dangb-guak 

Yeuf-Soub zeux tab mex nyaob uat-get, jaox 

mex zaod mongs ndeuf mex laok-zud let deb-

qeuk. 22 Huaf-nat god muab tout-nzod cot-

zas cot-nend mongs nzos Yax-Mox-Lix 

duab-nens cangd los let dlaif deb ncangb 

gaotn keuk zout gaox, jat gaox bid qix-tab 

gut-dix ndout ib fenf.” 

49 

Yaf-Gex zuf-fux buab dob 
1 Yaf-Gex jeuf muab jaod dob hot 

duax, hak nis-buab dak: “Mex ib-huaf duax 

nyaob ndeuf god sob-ndlas nongs dout, god 

yad muab mex daof-ghangb nzib zous let ged 

                                  
 n48.22 dlaif deb ncangb gaot Xib-Box-Laix los 
sout let yaos "sif-jenf," nis let yif-sib kod-yik caik 

uat beb yangf, ib-yangf yaos "dlaif deb ncangb," 
ib-yangf yaos "ib fenf," ib-yangf yaos nbet deb 

"Sif-Jenf." 

hak zout mex boub. 2 God Yaf-Gex buab dob 

yax, mex yad ib-huaf duax uat duab-rongt 

nongs, nongs mex zaid Yif-Sex-Lix dex los: 

3 “Lieux-Binf yax, gaox yaos god let 

dos dob-hlob, yaos god muax ros hab hluak 

let huaf yos let, gaox let qeut sab, qenx-lif lox 

tlout nis-buab; 4 dangb-guak gaox jeuf suk 

guangd zit zuf let dex dlex guk ndlus uat 

nbout ghak dlangf ib-yangf, wef-dak gaox 

mongs tab zous gaox zaid dos naf-yout but, 

gaox muab god lob zangx uat zit hod leuf. 

Gaox njit lak god lob zangx!o Wef-let nad, 

gaox zit nenx dout lob qeut sab. 

5 “Xib-Minf hab Lix-Wef yaos aob 

gut-dix, nis-buab let mod-ndangx mod-zas 

                                  
 o49.4 Gaox njit lak god lob zangx Xib-Box-Laix 

los yaos sout uat “nis njit lak god lob zangx” 

yaos xuax ndouk xuax duat let juab-yenx. 

6 God dos blis yax! Zit xab tab nis-buab duad-

hod. God lob sab yax! Zit xab gongf tab nis-

buab uat beus; Wef-dak nis-buab touk-ndex 

nbout-deus jeuf duat duab-nens, leud nis lob 

sab xangd let xuax zab nyox njix-ghangb let 

lens. 7 Nis-buab nbout-deus buad ndox buad 

deb, yaos dout zous zud-zeuf let; Nis-buab 

nbout-deus uat let dux, yaos dout zous zud-

zeuf let. God yad muab nis-buab ghuak zit 

bob uat-get zout hod Yaf-Gex yif, hab uat 

zout nis-buab dous uat-sangb uat-suat zout 

hod Yif-Sex-Lix yif. 

8 “Yeub-Daf yax! Gaox let dex gud-dix 

dob yad khuak gaox, gaox nyef zeud gaox 

jaod yenb-juab njangx-dlangb, uat-nad gaox 

zaid jaod dob yad nghes houd-jous ndeuf 

gaox sob-ndlas bet gaox. 9 Yeub-Daf suk 

dos nzuas shib-zid. God dob yax! Gaox nzab 

dout nghax naox, jeuf njit mongs ndeuf lob 

khaod, khout jed but xangb lens suk dos zid 

shib-zid, lak suk dos naf shib-zid, lenx-dus 

gangd ris gaox nid? 10 Yeub-Daf duad zeud 

huab-daik dos bangk-nzes, nis let zid-ert zid-

senb yad dout uat huab-daik, ib-zix zos dos 

duab-nens guk gaib dout zous lob qenx-lif nat 

los zosp, cuat zangd duab-nens dob yad 

nongs nis let los hab bet nis. 11 Yeub-Daf 

muab nens-gongb-nzid kit zout ndeuf zaob 

                                  
 p49.10 ib-zix zos dos duab-nens guk gaib dout 

zous lob qenx-lif nat los zos Xib-Box-Laix los 
hend langx boub, kod-yik sout suk bes-suab nat, 

hox-zek sout suk nzangs-ghangb nat let: 1. ib-
zix zos jaox cuat-yangf duax sangt zout nis, 2. 
ib-zix zos Xix-Lox los (“Xix-Lox" yaos ib dos 

duab-nens let lob nbet), 3. ib-zix zos nis duax 
zos Xix-Lox ("Xix-Lox" yaos ib lob mid langs let 

nbet). 

zid-ghad, muab mid nens-gongb-nzid kit zout 

ndeuf zuef rongt let zaob zid-ghad, nis muab 

jeud zid-ghad los ncuat koub-dluas, nis muab 

guat zid-ghad lab los ncuat caot-nded.q 12 Nis 

wef-yaos houk jeud, ngeuf khaod-muas lab 

dangs; Nis wef-yaos houk nyox-mis hab cik 

let mis, gous-nad dleub rongt. 

13 “Xib-Box-Lunx yad nyaob ndeuf 

ndos had, uat lob njoux-had guk rongt sot 

ngaox; Nis let ndos-nzif nded zos Xib-Dunf 

langs. 

                                  
 q49.11 49:11-12 Aob jix nat hak let yaos daof-
ghangb Yeub-Daf let zib-paif nyaob let deb-qeuk 

angd-luax zaos rongt, hend muax. Dex zid-ghad 
ndout lak jat dex duab-nens dob zit zeux mongs 
koud-sif. Houk zous jeud khaod-muas lab, yaos 

dex jeud taif sid-ros ndout let yif-sib; Nyox-mis 
lak ndout, jat dex duab-nens houk lak dex gous-

nad dleub rongt. 

14 “Yik-Sab-Jab gaox suk dos muax 

ros let nens-gongb-nzid, but dex nghuax-cikr 

let nzuab-nzangb. 15 Nis bof dak lob qeut gaot 

rongt nyaob rongt sot, hab lob deb-qeuk let 

angd zaos, zek jeuf jos sob-bus gud nyangd, 

hab yenf jat luak yuaf uat khed. 

16 “Dangf yad uat Yif-Sex-Lix hod let 

ib lob zib-paif, guangd nis let bex-xenf. 

17 Dangf suk dos nangb, suk blab hod mid 

ged muax dux let jangx-nangb, dof sangb 

nens ghangb loux-deut, jat dos jaix nens 

yangx ngouk daof-ghangb bongb nghes 

mongs. 18 Yeb-Hox-Huax ax, god Yaf-Gex 

ib-zix daos nzongd gaox duax jeuf beb. 

                                  
 r49.14 nghuax-cik Xib-Box-Laix los let yif-sib zit 

qenb-cud, lak kod-yik sout uat "toux nyangd." 
Haod nat hak let yaos nis toux jat nzangt nyangd 

but. 

19 “Jab-Deux zous dex dob-sangb 

duax cangd duax ndouk, dangb-guak nis yeuf 

zef hlaot zaod mongs nbob dob-sangb, cangd 

dob-sangb. 

20 “Hak zos Yaf-Shex, nis let deb yad 

deuf zuef rongt naox let ghongb, nis muax 

rongt naox let sangt zout huab-daiks. 

21 “Nax-Fox-Tab-Lix suk dos tlat-

tlendt let naf mak-lux, njoux deuf rongt nongs 

let losu. 

                                  
 s49.20 nis muax rongt naox let sangt zout 

huab-daik Xib-Box-Laix los lak kod-yik gaik-six 
uat "nis yix-dinf yad muab rongt naox let zout 

huab-daik." 
 t49.21 tlat-tlend nyaob Xib-Box-Laix los lak kod-
yik sout uat “dlif-pluad.” 

 u49.21 njoux deuf rongt nongs let los lak kod-
yik uat-nad hak: “yos dout rongt ngoux let mid 

mak-lux.” 

22 “Yueb-Sex suk ib jis zit zid dlait uat 

muas-nab let ndongtvw, yaos ndeuf khaod-

ceud-dlex zit zid ndout let ib jis ndongt, nis 

dex jis xangb tlout nzout sob-sabx. 23 Dex 

duat nend sid-ros zif nis, muab nend caox 

ndeuf nis duat nis, bix nis, 24 dangb-guak kaof 

jat Yaf-Gex let dos guk qenx-lif lox, nis 

zangb nend uat zuax-nzens; Kaof dos guk 

Yos Cik, dos guk ib-zix baod-fuf Yif-Sex-Lix, 

nis caik njangx-bangb hax uat kaod-kaot. 

25 Yaos gaox zaid let Yeuf-Soub bangb gaox, 

Dlangb Zit Dob Zeux let Dos muab fux zout 

                                  
 v49.22 ib jis zit zid dlait uat muas-nab let 

ndongt nyaob Xib-Box-Laix los lak kod-yik gaik-
six uat "nyaob dex daox let nens-gongb-nzid 

ghok." 
 w49.22 ndongt lok los nat nyaob Xib-Box-Laix 
los yaos sout hot uat “dob.”  

 x49.22 nis dex jis xangb tlout nzout sob-sab let 
"jis" lok los nat nyaob Xib-Box-Laix los yaos sout 

hot uat “ncaik.” 

gaox. Yaos nis keuk sout ndox zuef rongt let 

hab dex deb hod-ghangb-ot zuef rongt let 

zout gaox, hab keuk dex fux guk los ndeuf 

jaod guat-mis hab lob blangb-nyuak zout 

gaox. 26 Gaox zaid let zuf-fux lox dluat god 

jaod laok-zud let zuf-fux, god keuk zout gaox 

let rongt, bid ib-zix nyaob let dex zongb keuk 

zout gaox let dob yad rongt. Taod jaod fux 

nat dob bongb sout Yueb-Sex lob doub-

hout, bongb zout jaod gut-dix hod dos guk 

qeut sab let dend-hout. 

27 “Hak zos Binf-Yad-Mink, nis suk 

dos nyouf hend let mangt. Dangs-gis nghaos 

nis nzab los let dex, maot-ndox faib nis cangd 

los let dex.” 

28 Jaod sout nad ib-huaf yaos Yif-Sex-

Lix let gouf-aob lob zib-paif, lak yaos nis-

buab zaid tab nis-buab hak let los, wef nis-

buab zuf-fux let, dob yaos nggangf nis-buab 

nyas dout zous let fux-fenf los zuf-fux nis-

buab let. 

Yaf-Gex duas hab laos 
29 Nis yeuf zaod jaob-jif nis-buab dak: 

“God yad mongs juas god jaod laok-zud lak, 

mex yad muab god laos zout Hox duab-nens 

yif let deb, Yif-

Fox-Lunx dlaif 

deb let lob 

khaod, nzos god 

jaod laok-zud 

hab god zaid uat-get, 30 jeuf yaos ndeuf Jab-

Nangx deb, Mangx-Lix daof-ndex, Mex-Bif-

Lab dlaif deb hod let lob khaod. Lob khaod 

hab dlaif deb gaot yaos Yax-Box-Lab-

Hangf nzos Hox duab-nens yif let Yif-Fox-

Lunx muas los uat qeut laos duab-nens let. 

31 Laok-buab muab Yax-Box-Lab-Hangf 

hab nis dos box Sab-Lab laos zout haod 

ndeuf gaot, lak muab Yit-Sak hab nis dos 

box Lix-Bex-Jab laos zout ndeuf gaot hab, 

god lak muab Lix-Yaf laos zout haod gaot. 

32 Dlaif deb hab dlaif deb let lob khaod, tout 

yaos nzos Hox duab-nens yif muas los let.” 

33 Yaf-Gex jaob-jif dangs nis jaod dob, jeuf 

muab gut-deut jeuk zaod mongs sout qeut, 

dot sad leuf, mongs juas nis jaod laok-zud 

leuf lak. 

50 
1 Yueb-Sex jeuf pux hlaot ndeuf nis 

zaid, ghuax uat dot sab laos let mongs nux 

nis zaid dex plut. 2 Zaik-zeud Yueb-Sex jeuf 

guak zaof-guangd nis let jaod guk-cuax, 

muab cuax-

zut-ghangb 

uat zout nis 

zaid lob jed 

yos jat zit 

zeux lux, 

jaod guk-cuax jeuf zaof nis hak let uat. 

3 Muab jaod cuax nat los uat yos jat lob jed 

yuad bloub-jous nob, bod bloub-jous nob. 

Aib-Jix duab-nens rod nis ghuax lak xangt-

jouf nob. 



117 
 

4 Rod nis let jaix tlout leuf, Yueb-Sex 

hak Fuax-Laof hod zed let duab-nens dak: 

“Yaos god nyaob mex sob-ndlas dout zous 

mex let maob-sab, taod mex muab god let 

los tab Fuax-Laof hak: 5 ‘God zaid yad duas 

let-huaf, nis guak god nyaob ndeuf nis fax-sif, 

guak god yix-dinf yad muab nis jaox mongs 

laos zout Jab-Nangx deb, ndeuf guk nis wef 

nis ncad rongt let lob khaod-qeut. Huaf-nat 

taod mex hak nis dak jat god jaox god zaid 

njet mongs laos, laos dangs god yix-dinf zef 

zaod ghangb los.’” 6 Fuax-Laof guak dos 

duab-nens zaod mongs uat-nad tab Yueb-

Sex hak: “Rongt, gaox njet mongs, zaof gaox 

tab gaox zaid fax-sif let jaox nis mongs laos.” 

7 Uat-let Yueb-Sex jeuf jaox nis zaid 

njet mongs laos. Tab nis ib-cix njet mongs let 

muax Fuax-Laof hend ndout let dob-zaos, 

hab Fuax-Laof hod zed jaod naf yeuf, tab Aib-

Jix deb-qeuk let jaod naf yeuf, 8 hax muax 

Yueb-Sex 

yif ib-huaf, 

hab nis let 

jaod gut-dix 

tab nis zaid 

yif; Zos 

muax dex nyuak guk mid-ghuad hab nis-

buab let naf, hab dex nyox dex cik zes zout 

Gob-Shangb deb. 9 Hax muax ceb hab jaod 

jaix nens tab nis-buab ib-cix njet mongs, 

mongs dout duab naf nbaox uat ndlus-luas. 

10 Huaf guk nis-buab mongs zos Yueb-

Dangf dlex sangb dif ot, ndeuf guk Yaf-Dax 

let cangd-ndouk-maos, duaf-juab nyaob 

ndeuf gaot nyad ghuax uat dot sab nzuad. 

Yueb-Sex nyaob ndeuf gaot uat ged-jait 

bangf dos zaid dout xangt nob. 11 Jaod duab-

nens guk nyaob Jab-Nangx deb, bof nyaob 

Yaf-Dax cangd-ndouk-maos nbaox duab-

nens ghuax, dob hak dak: “Yaos Aib-Jix 

duab-nens ib cangd zuef lox let ndens-duas 

hab ghuax.” Wef-let nad lob deb-qeuk gaot 

hot uat Yax-Box-Mex-Xiby, nyaob ndeuf 

Yueb-Dangf dlex let sangb dif ot. 

12 Yaf-Gex let jaod dob jeuf zaof nis 

hak let mongs uat, 13 muab Yaf-Gex hait 

mongs zos Jab-Nangx deb, laos zout Mex-Bif-

Lab dlaif deb hod let lob khaod. Lob deb-qeuk 

gaot nyaob Mangx-Lix let daof-ndex, yaos 

                                  
 y50.11 Yax-Box-Mex-Xib Xib-Box-Laix los let yif-

sib yaos “Aib-Jix duab-nens wef dos duas ghuax.” 

Yax-Box-Lab-Hangf nzos Hox duab-nens 

yif let Yif-Fox-Lunx muas los uat ghuat-

nzangt let. 14 Yueb-Sex laos dangs nis zaid, 

jeuf tab nis let 

jaod gut-dix hab 

nzos nis njet 

mongs laos nis 

zaid let ib-huaf 

duab-nens, dob zaod mongs zout Aib-Jix deb-

qeuk. 

Yueb-Sex nggangb-wef nis let 
jaod dix-lous 

15 Dos zaid duas leuf let daof-ghangb, 

Yueb-Sex jaod dix-lous jeuf hak dak: “Ncait 

Yueb-Sex hax nzob beb, yad zaof beb tout-

nzod zif dluat nis let, zef zaod uat cangb uat 

cuat zout beb.” 16 Nis-buab jeuf guak duab-

nens mongs tab Yueb-Sex hak dak: “Gaox 

zaid hax zit dout duas let-huaf, jaob-jif dluat 

dak: 17 ‘Mex yad uat-nad tab Yueb-Sex hak: 

"Tout-nzod gaox jaod dix-lous zif dluat gaox 

dux hend, taod 

gaox zaot zes 

nis-buab uat 

dluat gaox let 

dex ged-cof hab 

zuef."' Huaf-nat, beb yaos gaox zaid dos 

Yeuf-Soub let dob-khed; taod gaox zaot zes 

beb uat dluat let ged-cof.” Yueb-Sex naod 

dex jaod los nat jeuf ghuax. 18 Daof-ghangb 

nis jaod dix-lous buab hax duax bet hlaot 

ndeuf nis sob-ndlas hak dak: “Beb dob yaos 

gaox let dob-khed.” 19 Dangb-guak Yueb-

Sex hak nis-buab dak: “Mex zit xab ncait, 

god zit nenx daif-tif Yeuf-Soub. 20 Tout-nzod 

mex menk, mex let yif-sib daf yaos yad haf 

god, dangb-guak Yeuf-Soub muax rongt let 

yif-sib nyaob hod, dob yaos wef-lak uat rongt 

nob-nat lob sif guk baod dout hend ndout 

duab-nens zox-sad. 21 Huaf-nat mex zit xab 

ncait, god zeux yos jax mex hab mex ib yif.” 

Yueb-Sex muab sab dleub let los mongs 

nggangb-wef nis-buab. 

Yueb-Sex duas 
22 Daof-ghangb Yueb-Sex tab nis zaid 

yif duab-nens ib-zix dob nyaob Aib-Jix deb-

qeuk. Yueb-Sex jax zos ib-buak ib-jous 

xongt. 23 Yueb-Sex dout bof Yix-Fuaf-Linx 

let dif beb daif nyuak, lak dout buas Mak-

Nax-Xib let jaod senb-nzid guk yaos Mak-

Jix let dob los uat nis let nyuak. 24 Yueb-Sex 

jeuf hak nis jaod gut-dix dak: “God yad duas 

lak, dangb-guak Yeuf-Soub zeux zaof-guf 

mex, jaox mex congx haod nat deuf mongs 

zout ndeuf guk nis fax-sif duaf-yenf dluat yad 

keuk zout Yax-Box-Lab-Hangf, Yit-Sak, 

Yaf-Gex let lob deb-qeuk gaot.” 25 Yueb-

Sex guak Yif-Sex-Lix jaod zid-ert zid-senb 

fax-sif, nis dak: “Yeuf-Soub zeux bangb mex, 

huaf gaot mex yad muab god let jed-cangt 

congx haod nad jaox mongs hab.” 26 Huaf guk 

Yueb-Sex duas, jangd muax ib-buak ib-jous 

xongt. Dex duab-nens muab jaod cuax-zut-

ghangb uat zout nis lob jed yos jat zit zeux 

lux, muab nis zaot hod hox-zas, zeub zout 

ndeuf Aib-Jix deb-qeuk. 


